
ᑖᑦᓱᒪᐅᑉ ᓄᓇᓕᐅᑉ ᖃᓄᐃᓕᖓᓂᖓ ᖁᐊᕐᑕᒨᓕᖓᔪᖅ 
ᐊᑐᐃᓐᓇᕈᕐᑎᑕᐅᓚᐅᔪᖅ ᓄᓇᓕᐅᑉ ᑲᑐᑦᔨᖃᑎᒌᓐᓂᖏᓐᓄᑦ 
ᑎᒥᐅᔪᐃᑦ ᖃᓄᐃᓕᕐᐱᑖᒃᑯᓄᑦ. ᐊᐱᕐᓲᑎᒃ ᖃᓄᐃᖕᖏᓯᐊᕐᓂᒧᑦ, 
ᑕᑕᕐᓴᑕᐅᖃᑦᑕᓚᐅᔪᖅ 2017 ᐊᕐᕌᒍᖓᓂ ᓄᓇᓕᓕᒫᓄᑦ ᖁᓕᓪᓗ 
ᓯᑕᒪᓪᓘᓱᑎᒃ ᓄᓇᕕᒻᒥ.

ᓄᓇᓕᐅᑉ ᑲᑐᑦᔨᖃᑎᒌᓐᓂᖏᑦ ᑎᒥᐅᔪᒃᑯᑦ ᑎᑭᐅᑎᖏᑦ ᐃᒣᓕᖓᔪᑦ:

1)	ᑐᓴᕐᑎᓯᓗᑎᒃ ᖃᓄᖅ ᐃᓄᐃᑦ ᑐᑭᖃᕐᑎᓯᒻᒪᖔᑕ ᐃᓗᓯᖃᑦᓯᐊᓂᕐᒥᒃ ᖃᓄᐃᖕᖏᓯᐊᕐᓂᒥᓪᓗ 
ᐱᒻᒪᕆᐅᒻᒥᒪᑏᒃ ᐃᓗᓯᖃᑦᓯᐊᓂᕐᒨᓕᖓᔪᓂᒃ ᐃᓅᖃᑎᒌᑦᓯᐊᓂᕐᒧᓗ ᓄᓇᓕᒻᒥ;

2)	ᑐᑭᓯᓂᕐᓴᐅᒍᒪᔪᐃᑦ ᖃᓄᖅ ᓄᓇᓕᐅᑉ ᐃᓅᑦᔪᓯᖏᑦ ᐱᒍᑦᔨᒍᑎᖏᓪᓗ ᐃᑲᔪᕐᓯᒪᓂᖃᕐᒪᖔᑕ 
ᓄᓇᐅᑉ ᖃᓄᐃᖕᖏᓯᐊᕐᓂᖓᓂᒃ;

3)	ᓄᓇᓕᓕᒫᑦ ᓲᖑᓂᖏᑦ ᒪᑭᒋᐊᕈᓐᓇᓂᖏᓐᓂᓗ ᐅᖁᒣᑦᑐᑰᓕᕋᓗᐊᕈᑎᒃ ᑖᒃᑯᓂᖓ 
ᐃᓱᒪᒋᔭᖃᑦᓯᐊᓗᑎᒃ ᑕᒐ ᑐᓴᕐᑎᓯᓗᑎᒃ ᖃᓄᖅ ᓄᓇᓖᑦ ᐊᑦᓱᕈᕐᓇᑐᒃᑰᓕᕈᑎᒃ ᖃᓄᐃᖕᖏᓯᐊᕐᓂᒧᑦ 
ᖃᓄᐃᓕᒍᑎᖃᓲᖑᒻᒪᖔᑕ;

4)	ᖃᐅᔨᒐᓱᑦᓯᐊᓗᑎᒃ ᑕᒐ ᑐᓴᕐᑎᓯᓗᑎᒃ ᓄᓇᓕᐅᑉ ᐃᓕᕐᕈᓯᖏᓐᓂᒃ ᖃᓄᐃᖕᖏᓯᐊᕐᓂᖏᓐᓂᓗ 
ᓄᓇᓕᓕᒫᓂ ᖁᓕᓪᓗ ᓯᑕᒪᐅᓪᓗ ᓄᓇᕕᒻᒥ;

5)	ᑐᓴᕐᑎᓯᒍᑎᓂᒃ ᑐᓴᕐᑎᓯᓗᑎᒃ ᓄᓇᕕᒻᒥ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᑲᑎᒪᔨᒃᑯᓂᒃ 
ᓄᓇᓕᐅᑉ ᑲᒪᔨᖏᓐᓄᓗ ᐊᒻᒪᓗ ᓄᓇᓕᐅᑉ ᑭᒡᒐᑐᕐᑎᖓᓂᒃ ᑕᒐ ᐱᓇᓱᐊᓛᕐᓗᑎᒃ ᓄᐃᑦᓯᓂᕐᒥᒃ 
ᐸᕐᓇᓯᒪᐅᑎᓂᒃ ᐊᒻᒪᓗ ᑲᒪᒋᔭᖃᕈᓯᕐᓂᕐᒥᒃ ᑭᐅᒍᓐᓇᕋᔭᕐᑐᓂᒃ ᓄᓇᓕᐅᑉ ᑲᑐᑦᔨᖃᑎᒌᓐᓂᖏᑦ 
ᑎᒥᐅᔪᒃᑯᑦ ᑭᖕᖒᒪᒋᔭᖏᓐᓂᒃ ᓱᕐᖃᑕᐅᓚᐅᔪᓂᒃ.

ᐃᓄᐃᑦ ᐱᐅᓯᑐᖃᖏᓐᓂᒃ ᐱᒻᒪᕆᐅᑎᑦᓯᒐᓱᓪᓗᑎᑦ ᐊᒻᒪᓗ ᑐᑭᓯᒪᑎᑦᓯᐊᕋᓱᓪᓗᑎᑦ ᐃᓄᐃᑦ 
ᐃᓅᑦᔪᖏᓐᓂᒃ ᐃᓄᓕᕆᓂᕐᒧᑦ ᐱᐅᓯᑐᖃᕐᓄᑦ ᐃᓕᕐᕈᓯᖏᓐᓅᓕᖓᔪᓄᑦ, ᓄᐃᑦᓯᓚᐅᔪᕗᒍᑦ ᐆᑦᑑᑎᒥᒃ 
ᐋᕐᕿᓱᐃᒍᓐᓇᓯᓚᐅᔪᒥᒃ ᖃᐅᔨᒍᑎᕕᓂᕐᓂᒃ ᑲᑎᕐᓱᐊᑕᐅᓚᐅᔪᓂᒃ, ᐋᕐᕿᓱᐃᒍᓐᓇᓯᓚᐅᔪᒻᒥᔪᖅ 
ᕿᒥᕐᕈᓯᐊᕐᑕᐅᔪᕕᓂᕐᓂᒃ, ᓱᕐᖁᐃᑕᐅᒍᑎᒋᔭᐅᓚᐅᔪᓂᓪᓗ. ᑖᓐᓇ ᐆᑦᑑᑎᒃ IQI – ᒥᒃ ᐊᑎᓕᒻᒥᒃ 
ᐃᓗᓯᖃᑦᓯᐊᓂᕐᒧᑦ ᐊᒻᒪᓗ ᓯᑕᒪᐅᔪᕐᑐᓂᒃ ᐅᖄᕕᖃᓚᖓᔪᖅ – ᓇᓗᓀᕐᑎᓯᔪᓂᒃ ᓄᓇᓕᓕᒫᑦ ᐃᓄᐃᓪᓗ 
ᐃᓗᓯᖏᓐᓂᒃ  – ᑖᒃᑯᐊ ᓄᐃᑎᑕᕕᓃᑦ ᐱᓇᓱᐊᒻᒪᕆᕇᕐᓱᑎᑦ ᕿᒥᕐᕈᓂᕐᒥ ᖃᐅᔨᒍᑎᕕᓂᕐᓂᒃ 
ᑲᑎᕐᓱᑕᐅᓯᒪᔪᓂᒃ ᑲᑎᒪᓂᐊᕈᓯᕐᓂ – ᐅᖄᖃᑎᖃᕇᕐᓱᑎᑦ, ᐊᐱᕐᓲᑎᓂᒃ ᐊᐱᕐᓱᒌᕐᓱᑎᑦ ᓄᓇᓕᓐᓄᑦ 
ᓄᓇᕕᐅᑉ ᓄᓇᖏᓂᒃ ᖁᓕᓪᓗ ᓯᑕᒪᐅᑦᓱᑎᑦ. ᐆᑦᑑᑎᒃ ᐊᖏᒍᑎᒋᔭᖑᓚᐅᔪᖅ ᓯᕗᓕᕐᑎᓄᑦ, ᓄᓇᓕᓐᓄᑦ, 
ᐊᒻᒪᓗ ᓄᓇᕕᒻᒥ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᑲᑎᒪᔨᓄᑦ.

ᑐᓴᕐᑎᓯᒍᑏᑦ ᐊᓪᓚᓯᒪᔪᐃᑦ ᑖᑦᓱᒪᐅᑉ ᓄᓇᓕᐅᑉ ᖃᓄᐃᓕᖓᓂᖓᓂ ᒪᓕᑦᓯᐊᑐᑦ ᓄᓇᓕᐅᑉ ᓯᕗᓕᕐᑎᖏᑦ 
ᐅᖄᓚᐅᔪᔭᖏᑦ ᕿᒥᕐᕈᔭᐅᑦᓯᐊᕇᕐᓱᑎᑦ ᓇᓪᓕᑳᕐᕕᐅᓚᐅᔪᒻᒪᑕ ᐊᑯᓂ ᐱᖓᓱᕕᑦᓱᑎᑦ, ᐊᒻᒪᓗ ᐱᒍᑦᔨᓲᑦ 
(ᐱᒍᑦᔨᒍᑏᑦ) ᐅᖄᓚᐅᔪᔭᖏᓐᓂᒃ ᕿᒥᕐᕈᔭᐅᑦᓯᐊᕇᕐᓱᑎᑦ ᓇᓪᓕᑳᕐᕕᐅᓚᐅᔪᒻᒪᑕ ᐊᑯᓂᐅᖕᖏᑐᖅ 
ᐊᕙᑎᓗ ᐊᑕᐅᓯᕕᑦᓱᑎᑦ. ᑖᒃᑯᓂᖓ ᓇᓪᓕᑳᖃᑎᖃᕐᓱᑎᑦ, ᐃᓚᐅᓚᐅᔪᕕᓃᑦ ᐅᖃᓚᐅᔪᐃᑦ ᖃᓄᖅ 
ᐃᓱᒪᒋᔭᖃᕐᒪᖔᑕ ᓄᓇᓕᖓᓂᒃ, ᓱᓇᓂᒃ ᓲᖑᔫᓂᕃᒻᒪᖔᑕ ᐊᒻᒪᓗ ᓱᓇᓂᒃ ᐊᑦᓱᕈᕐᓇᑑᓂᕃᒻᒪᖔᑕᓗ 
ᐃᕗᔨᕕᒻᒥ, ᐊᒻᒪᓗ ᓱᓇᓂᒃ ᐱᐅᓯᐅᒥᖁᔨᒐᔭᕐᒪᖔᑕ ᓄᓇᓕᖓᓂ.

ᑖᓐᓇ ᖃᓄᐃᓕᖓᓂᖓ ᑐᓴᕐᑎᓯᕐᖄᓚᖓᔪᖅ IQI ᐆᑦᑑᑎᖓ ᖃᓄᐃᓕᖓᒻᒪᖔᖅ ᐃᓗᓯᓕᕆᓂᕐᒧᑦ 
ᐊᒻᒪᓗ ᑐᓴᕐᑎᓯᓚᖓᒻᒥᔪᑦ ᓱᓇᓂᒃ ᓯᑕᒪᐅᔪᕐᑐᓂᒃ ᐅᖄᓚᖓᒻᒪᖔᑕ, ᐅᕝᕙᓘᓪᓃᑦ ᖃᐅᔨᒪᐅᑎᑦᓭᑦ, 
ᑐᑭᑖᕐᑎᓯᑦᓱᑎᑦ ᓄᓇᕕᒻᒥᐅᑦ ᐃᓗᓯᖏᓐᓂᒃ ᖃᓄᐃᖕᖏᓯᐊᕐᓂᖏᓐᓂᓗ. ᑕᒐ ᐅᖄᔭᐅᓚᖓᔪᓕᒫᑦ, ᐅᑯᐊ 
ᑐᓴᕐᑎᓯᒍᑏᑦ ᐃᒣᓕᖓᓚᖓᔪᑦ: ᑎᒥᐅᔪᑦ ᐱᒍᑦᔨᓲᑦ ᐅᕝᕙᓘᓐᓃᑦ ᐸᕐᓀᓲᑦ ᐸᕐᓇᓯᒪᐅᑎᓂᒃ, ᓄᓇᓕᐅᑉ 
ᐱᕕᑦᓴᖏᓐᓂᒃ ᓲᖑᓂᖏᓐᓂᓗ, ᐊᒻᒪᓗ ᓱᓇᓂᒃ ᐱᐅᓯᐅᒥᕙᓪᓕᐊᖁᔨᒻᒪᖔᑕ ᓄᓇᓕᖓᓂ.

ᓇᑯᕐᒦᒍᒪᕗᒍᑦ ᐃᕗᔨᕕᒻᒥᐅᓕᒫᑦᓯᐊᓂᒃ ᐃᓚᐅᔪᕕᓂᕐᓂᒃ ᐅᖄᖃᑎᖃᕐᑐᕕᓂᕐᓂᓗ ᓄᓇᓕᐅᑉ 
ᑲᑐᑦᔨᖃᑎᒌᓐᓂᖏᓐᓂᒃ ᑎᒥᐅᔪᐃᑦ ᖃᓄᐃᓕᕐᐱᑖ(?)ᒃᑯᑎᒍᑦ 2017 ᐊᕐᕌᒍᖓᓂ ᓄᓇᕕᐅᑉ 
ᖃᓄᐃᖕᖏᓯᐊᕐᑐᓕᕆᓂᖓᑕ ᐊᐱᕐᓲᑎᖓᓂᒃ.



ᐃᓗᓯᕐᓱᓯᐊᕐᓂᖅ, ᖃᓄᐃᖕᖏᓯᐊᕐᓂᖅ, ᐊᒻᒪᓗ ᐃᓅᖃᑎᒋᑦᓯᐊᓂᖅ 
ᐱᖓᓱᓗᐊᖕᖑᐊᒍᕗᑦ ᐃᓗᓯᕐᓱᓯᐊᕋᓱᐊᕈᓰᑦ ᖃᓄᐃᖕᖏᓯᐊᕋᓱᐊᕈᑎᐅᑦᓱᑎᓪᓗ. 
ᑐᖕᖓᕕᖃᕐᓱᓂ ᐅᖃᐅᓯᕐᒥᒃ ᐃᓕᕐᖁᓯᕐᒥᓗ, ᐃᓗᓯᕐᓱᓯᐊᕐᓂᑯᑦ , 
ᖃᓄᐃᖕᖏᓯᐊᕐᓂᑯᓪᓗ ᐃᓅᖃᑎᒌᑦᓯᐊᓂᒃᑯᓗ ᖃᓄᐃᖕᖏᑐᑦᓯᐊᒍᒍᓐᓇᓂᕐᒥᒃ 
ᒪᑭᑕᑦᓯᐊᕈᓐᓇᓂᕐᒥᓗ ᓄᓇᕕᒻᒥᐅᑎᒍᑦ.

ᐃᓗᓯ ᕐ ᓱᓯᐊ ᕐᓂᖅ : ᑎᒥᓕᒫ ᕐ ᒨᓕᖓᕗᖅ . 
ᐋ ᓐᓂᐊᓂ ᕐ ᑕᖃᕋᓂ , ᖃᓂᒪᓇ ᕐ ᑐ ᑕᖃᕋᓂᓗ 
ᓱᓇᓱᐊᕈᒪᔭᒥᓂᒃ ᓱᓇᓱᐊᕈᓐᓇᓯᐊᕐᓂᐊᕋᒥᒃ. 
ᓱᓇᓱᐊᕈᒪᖃᑦᑕᑕᒥᓂᒃ ᓱᓇᓱᐊᕈᒪᔭᒥᓂᓪᓗ. ᑎᒥᐅᑉ 
ᐱᕈᕐᐸᓕᐊᓂᕆᒻᒪᐅᒃ ᐊᓯᑦᔨᕙᓪᓕᐊᓂᖃᓲᒍᑦᓱᓂᓗ. 
ᐃᓗᓯᕐᓱᓯᐊᕐᓂᖅ “ᑌᒣᒋᐊᖃᕐᑐᓴᐅᒐᓗᐊᕐᒪᑦ” 
ᐱᕙᓪᓕᐊᓂᖃᕐᓱᓂ ᐃᓅᓕᕐᓂᒥᑦ ᐃᓄᑐᖃᖕᖑᓂᕐᒧᑦ.

ᖃᓄᐃᖕᖏᓯᐊᕐᓂᖅ: “ᒪᑭᑕᑦᓯᐊᕈᓐᓇᓂᖅ” 
ᐃᓱᒫᓗᑦᑐᖃᕋᓂ, ᐋᓐᓂᐊᑐᖃᕋᓂ, ᐃᓱᕐᕆᔪᖃᕐᓱᓂ, 
ᐃᑉᐱᓂᐊᕐᓂᖃᕐᑐᖃᕋᓂ, ᐊᓕᐊᓐᓂᑕᖃᕐᓱᓂᓗ. 
ᓭᒪᓂᕐᒨᓕᖓᑦᓱᓂ, ᓄᓪᓚᖓᓂᕐᒧᑦ, ᐃᓘᓐᓈᒍᑦ 
ᐃᓱᕐᕆᓂᕐᑕᖃᕐᓱᓂ ᓯᕗᒻᒧᕆᐊᑦᓯᐊᕈᓐᓇᓂᕐᑕᖃᕐᓱᓂ 
ᐃᓱᒫᓗᒋᔭᖃᕐᑐᖃᕋᓂ . ᐃᓱᒪᒋᓗᐊ ᕐᒥᓱᒍ 
ᐃ ᓅᖃᑎ ᒌ ᑦ ᑐ ᓃ ᒋ ᐊ ᖅ  ᐱ ᓪ ᓚᕆ ᐅ ᒋ ᐊᖓ 
ᐊᑦᑕᓀᑦᑐᒦᑦᑐᖃᕐᓗᓂ.

ᐃᓅᖃᑎᒋᑦᓯᐊᓂᖅ: ᐃᓅᖃᑎᒌᑦᓯᐊᑐᑦᓴᐅᓂᐅᕗᖅ. 
ᑕᕝᕙᓂᑦᓭᓈᖃᑎᒌᑦᑐᑦ ᐃᓅᖃᑎᒌᑦᓯᐊᓂᖓ. 
ᐃ ᓚ ᒌ ᑦ ᓯ ᐊ ᓂᖓ ,  ᐃ ᓚ ᓐ ᓈᕇ ᑦ ᓯ ᐊ ᓂᖓ , 
ᓄᓇᕐᖃᑎᒌᑦᓯᐊᓂᖓ, ᓄᓇᓕᒻᒥᐅᒍᖃᑎᒌᑦ 
ᓯᓚᑖᓃᑦᑐᐃᓗ ᑐᑭᐊᒎᕐᐳᖅ ᖃᓄᐃᖕᖏᓯᐊᕐᑐᓴᐅᓂᐅᑉ.

ᐃᓗᓯᕐᓱᓯᐊᕐᓂᑯᑦ, 
ᖃᓄᐃᖕᖏᓯᐊᕐᓂᑯᑦ 
ᐃᓅᖃᑎᒌᑦᓯᐊᓂᒃᑯᓗ 
ᖃᓄᐃᖕᖏᑐᑦᓯᐊᒍᒍᓐᓇᓂᖅ 
ᒪᑭᑕᑦᓯᐊᕈᓐᓇᓂᕐᓗ



ᖃᐅᔨᒪᐅᑎᑦᓭᑦ 
ᖃᓄᐃᖕᖏᓯᐊᕐᑐᓴᐅᓂᕐᒥᒃ
ᓯᑕᒪᐅᔪᕐᑑᕗᑦ ᖃᐅᔨᒪᐅᑎᑦᓴᐅᓲᑦ ᖃᓄᐃᖕᖏᓯᐊᕐᑐᓴᐅᓂᕐᒥᒃ ᐃᓄᐃᑦ 
ᖃᓄᐃᖕᖏᓯᐊᕐᑐᓴᐅᓂᖏᓐᓂᒃ ᒪᑭᑕᑦᓯᐊᑐᑦᓴᐅᓂᖏᓐᓂᓗ. ᓱᕐᕃᓯᒪᖃᑎᒌᑦᓱᑎᒃ 
ᑕᒪᕐᒥᒃ ᐃᓘᓐᓇᑎᓪᓗ ᓯᑕᒪᐅᔪᕐᑐᑦ ᐱᑐᑦᓯᒪᖃᑎᒌᑦᓱᑎᒃ ᐃᓗᓯᕐᓱᓯᐊᕐᓂᑯᑦ, 
ᖃᓄᐃᖕᖏᓯᐊᕐᓂᑯᑦ ᐃᓅᖃᑎᒌᑦᓯᐊᓂᒃᑯᓗ.

ᓄᓇᓕᒃ ᐃᓄᖃᑎᒌᕝᕕᐅᓲᖅ, ᓇᔪᕐᑕᐅᓱᓂ ᐃᓄᓐᓄᑦ, 
ᐊᒻᒪᓗ ᐃᓂᓪᓚᖓᕕᐅᑦᓱᓂ ᓄᓇᓕᓐᓄᑦ ᓄᓇᕕᒻᒥ. 
ᐱᖓᓱᐃᓕᕿᖓᔪᒥᐅᒍᑦᓱᑎᒃ : ᑲᑎᒪᑦᓱᑎᒃ 
ᐃᓅᓯᖃᕈᓯᖃᓲᑦ, ᐊᖏᔪᕐᓚᓂᒃ ᓄᓇᓕᒻᒧᑦ 
ᐃᓱᕐᕉᑎᖃᕐᓱᑎᒃ, ᐊᒻᒪᓗ ᐃᓪᓗᕈᐊᖃᕐᓱᑎᒃ/
ᐃᓪᓗᔪᐊᖃᕐᓱᑎᒃ. ᑲᑎᒪᑦᓱᑎᒃ ᐃᓅᓯᖃᕈᓰᑦ ᑐᑭᓖᑦ 
ᐃᒫᒃ ᐃᓅᖃᑎᒌᓐᓂᑯᑦ ᓲᓱᒋᐅᑎᑦᓯᐊᓂᒃᑯᑦ, 
ᐊᓯᒥᓂᒃ ᐃᓱᒪᒋᔭᖃᑦᓯᐊᓂᒃᑯᑦ , ᐊᒻᒪᓗ 
ᐃᓅᖃᑎᒌᓐᓂᒥᒍᑦ ᓴᐳᒻᒥᖃᑦᑕᐅᑎᑦᓯᐊᓂᒃᑯᑦ; 
ᐃᓄᑐᙯᑦ ᖃᓄᐃᓗᕐᑎᐅᑎᓪᓗᒋᑦ ᐊᒻᒪᓗ 
ᐅ ᑭ ᐅ ᖃ ᖃ ᑎ ᒌ ᖕ ᖏ ᓱ ᑎ ᒃ  ᑭ ᖑ ᕚ ᕇ ᑦ 
ᖃᐅᔨᒪᒋᐊᓕᖏᓐᓂᒃ ᖃᐅᔨᔭᐅᑎᑦᓯᓯᐊᖃᑦᑕᓃᑦ 
ᖃᐅᔨᒪᒋᐊᓕᖏᓐᓂᒃ ᑭᖑᕚᒍᓚᖓᔪᐃᑦ; ᐊᒻᒪᓗ 
ᐃᓅᖃᑎᒌᒍᓯᖃᕐᓗᑎᒃ ᐳᓛᕆᐊᖃᑦᑕᐅᑎᖃᑦᑕᓂᒃᑯᑦ, 
ᐃᓄᑐᐃᓐᓇᐅᖏᑦᑐᒐᓴᓐᓄᑦ ᐊᓂᕐᕋᒋᔭᐅᔪᓄᑦ 
ᐳᓛᕆᐊᖃᑦᑕᓗᑎᒃ, ᐊᒻᒪᓗ ᐃᓚᒋᓕᐅᑦᔨᓯᐊᖃᑦᑕᓗᒋᑦ. 
ᐊᖏᔪᕐᓚᐅᓱᑎᒃ ᓄᓇᓕᒻᒧᑦ ᐃᓱᕐᕉᑎᐅᓂᕋᕐᑕᐅᕗᑦ 
ᐃᓪᓗᕈᐊᑦ/ᐃᓪᓗᔪᐊᑦ, ᐊᑐᕐᓂᖃᓪᓚᕆᑦᓱᑎᓪᓗ 
ᑲᕙᒫᐱᒃᑯᓄᑦ ᐱᒍᑦᔨᒍᑎᐅᓲᑦ ᐃᓚᒋᔭᐅᒻᒥᔪᑦ, 
ᓱᖃᑦᓯᑎᑦᓯᓃᑦ, ᑎᒥᒧᑦ ᐊᐅᓚᒍᑎᐅᒋᐊᖃᕐᓱᑎᒃ 
ᐱᓕᐅᑦᔨᖃᑦᑕᓃᑦ ᐱᖕᖑᐊᖃᑦᑕᓃᓪᓗ, ᐊᒻᒪᓗ 
ᐃᕐᖃᑐᐃᕕᓕᕆᓃᑦ. ᐃᓪᓗᔪᐊᖃᕐᓃᑦ/ᐃᓪᓗᕈᐊᖃᕐᓃᑦ 
ᐱᔭᐅᒍᓐᓇᓯᐊᒋᐊᖃᕐᒥᔪᑦ, ᓴᓇᔭᐅᓯᒪᑦᓯᐊᓗᑎᒃ 
ᐋᕐᕿᓱᕐᓯᒪᑦᓯᐊᓗᑎᒃ, ᐊᒻᒪᓗ ᐊᓂᕐᕋᐅᓂᕐᒥᓂᒃ 
ᐃᑉᐱᓇᑦᓯᐊᓗᑎᒃ.

ᐃᓚᒌᑦ ᐃᑉᐱᒋᔭᖃᕐᓂᓴᐅᓲᑦ ᐃᓚᓪᓚᕆᒻᒥᓂᒃ 
ᑐᕐᓱᕋᐅᑎᓂᒃᑯᑦ ᐊᒻᒪᓗ ᐃᓅᖃᑎᒋᑦᓯᐊᓱᑎᒃ 
ᐃᓛᒌᑦᑐᓕᒫᑦ ᑭᖑᕚᕆᑦᑐᐃᑦ, ᐅᕕᒃᑲᖁᑎᒥᓂᒃ 
ᐱᓗᐊᕐᑐᖅ ᐃᑉᐱᒋᔭᖃᑦᓯᐊᓱᑎᒃ. ’ᐃᓚᒋᓐᓂᒥᓂᒃ 
ᐃᑉᐱᒍᓱᑦᓯᐊᑐᑦ’ ᐃᓅᖃᑎᒌᑦᓯᐊᕋᓱᐊᒋᐊᖃᕐᓂᒥᓂᒃ 
ᐃᑉᐱᒍᓱᑦᓯᐊᓂᖃᓲᑦ ᐃᓅᖃᑎᖃᑦᓯᐊᕆᐊᖃᕐᓂᒥᓂᒃ 
ᖃᓄᑐᐃᓐᓇᓕᒫᖅ ᐃᓄᓐᓄᑦ ᐃᓗᓯᕐᓱᓯᐊᕈᓯᐅᒍᓐᓇᒪᑕ. 
ᑐᕐᓱᕋᐅᑎᖃᕐᑕᓃᑦ ᐱᑐᑦᓯᒪᐅᑎᐅᓪᓚᕆᓲᒍᒻᒥᔪᑦ 
ᐃᓚᒌᓕᕐᕿᑖᓄᑦ ᐅᕝᕙᓘᓐᓃᑦ ᐃᓚᒌᓄᑦ ᐊᒻᒪᓗ 
ᐃ ᓄ ᓐ ᓄ ᑦ  ᐱ ᐅ ᓯ ᑐ ᖃᕆ ᔭ ᐅ ᓪ ᓚ ᕆ ᒃ ᑲ ᒥ ᒃ 
ᐊ ᑑ ᑎ ᔭ ᐅ ᓲ ᑐ ᖃ ᐅ ᑦ ᓱ ᑎ ᒃ  ᑌ ᒫ ᑦ ᓭ ᓇ ᖅ 
ᑎᒍᐊᕐᑕᐅᑎᑦᓯᓗᑭᓲᖑᓂᖏᓐᓄᑦ.

ᐃ ᓅ ᓂ ᖅ  ᐱ ᑐ ᑦ ᓯ ᒪ ᑦ ᓯ ᐊ ᓃ ᑦ  ᐃ ᓄ ᐃ ᑦ 
ᐱᐅᓯᑐᖃᖏᓐᓄᑦ ᐅᖃᐅᓯᖏᓐᓄᓗ, ᐅᐱᒪᑦᓱᑎᓪᓗ, 
ᐃᓄᐃᑦ ᐱᐅᓯᑐᖃᖏᓐᓄᑦ, ᑌᒪᖕᖓᓂᐊᓗᒃ 
ᐊᑑᑎᓯᒪᔭᖏᓐᓄᑦ ᐃᓄᐃᑦ, ᐱᕈᕐᓴᓱᑎᓪᓗ ᐊᒻᒪᓗ 
ᐅ ᕕ ᒃ ᑲ ᐅ ᓕ ᕐ ᓱ ᑎ ᒃ  ᐊ ᑑ ᑎ ᓯ ᒪ ᔭ ᒥ ᓄ ᑦ 
ᐱᑐ ᑦᓯᒪ ᑦᓯᐊᓱᑎ ᒃ ,  ᐊ ᒻᒪᓗ ᖃᓪᓗᓈᓄᑦ 
ᐱᐅᓯᖏᓐᓄᑦ ᓱᕐᕋᑕᐅᓯᒪᑦᓱᑎᒃ. ᑭᓇᐅᓂᑦᑎᓂᒃ 
ᓇᓪᓕᐊᓂᒥᐅᔭᐅᒻᒪᖔᕐᒥᒃ ᑐᑭᓯᒪᑦᓯᐊᓃᑦ, ᐊᒻᒪᓗ 
ᐃᓄᑐᐃ ᓐᓇᓄ ᑦ  ᑐ ᑭ ᓯ ᒪ ᔭ ᐅ ᒋ ᐊᖃ ᕐᓂᖏ ᑦ 
ᐅ ᓪᓗᒥᐅᔪᖅ ᐱ ᒻ ᒪᕆᐊᓘᕗ ᑦ  ᓄᓇᓕᐅ ᑉ 
ᐃᓗᓯᕐᓱᓯᐊᕈᓯᖏᓐᓄᑦ ᖃᓄᐃᖕᖏᓯᐊᕈᓯᖏᓐᓄᓗ 
ᑐᖕᖓᕕᓪᓚᕆᒻᒪᑕ.

ᓂᖀᑦ ᐃᓅᓯᕐᒧᑦ ᑭᖕᖒᒪᓇᓐᓚᕆᑉᐳᑦ ᐃᓅᓯᒃᑯᓗ, 
ᒪᑭᑕᒐᓱᐊᕈᑎᑦᓴᖃᕐᓂᒧᓪᓗ ᖃᐅᔨᒪᔭᖃᕐᓂᒧᓪᓗ. 
ᖃᐅᔨᒪᐅᑎᐅᑦᓱᓂ ᖃᐅᔨᒪᔭᑐᖃᕆᔭᐅᔪᓂᒃ 
ᐱᐅᓯᐅᓲᓂᓪᓗ ᒪᙯᓐᓂᑯᑦ ᐁᑦᑐᑑᑎᓂᒃᑯᓗ, 
ᓂᕿᑦᓯᐊᑦ ᐱᑕᖃᕐᓂᖏᓪᓗ ᓂᖀᑦ ᐊᑐᐃᓐᓇᕆᔭᐅᔪᑦ, 
ᓂᖀᑦ ᓇᓪᓕᖏᑦ ᐱᒍᒪᔭᐅᔪᑦ , ᒪᓕᒉᓪᓗ 
ᐊᐅᓚᑦᓯᒍᑕᐅᔪᑦ ᒪᙯᓐᓂᒥᒃ. ᑌᒫᑦᓭᓇᖅ, ᓂᕿ 
ᓱᕐᕋᑕᐅᓂᖃᕐᒥᑎᓪᓗᒍ ᓂᐅᕕᐊᕆᔭᐅᕙᓐᓂᖏᓐᓂᒃ 
ᓂᕆᔭᐅᕙᓐᓂᖏᓐᓂᓗ ᓂᐅᕕᐊᑦᓴᐅᓲᑦ ᓂᖀᑦ. 
ᓂᕿᑐᐃᓐᓇᓯᐅᖃᑦᑕᓂᖅ ᐱᒋᐅᕐᓂᐅᒍᑕᐅᒋᐊᖃᕐᒪᑦ 
ᖃᐅᔨ ᒪ ᔭ ᐅ ᑦ ᓯ ᐊᕆᐊᖃ ᕐ ᓱᓂᓗ .  ᑭᓇ ᒃ ᑯ ᑦ 
ᒪᙯᖃᑦᑕᒪᖔᑕ, ᖃᓄᓪᓗ, ᖃᖓᓗ, ᓇᓂᓗ 
ᐱᑐᑦᓯᒪᓂᖃᕐᒪᑦ ᐃᓅᖃᑎᒌᓐᓂᒧᑦ ᐃᓚᒌᓐᓂᒧᓪᓗ 
ᑌᒪᖕᖓᓂᐊᓗᒃ ᓄᓇᕕᒻᒥ ᐊᑦᔨᒌᖕᖏᑐᓂ 
ᓇ ᔪ ᕐ ᑕ ᐅ ᓲ ᓂ .  ᐁ ᑦ ᑐ ᑑ ᑎ ᓂ ᖅ  ᓂᕿᓂ ᒃ 
ᓂᕆᔭᑦᓴᓕᐊᕕᓂᕐᓂᓗ ᐁᑦᑐᑑᑎᓂᖅ ᐃᓚᒌᓂᒃ 
ᓂᕆᑎᑦᓯᒍᑕᐅᓲᒍᕗᑦ ᓄᓇᓕᒻᒦᑐᓂᓪᓗ.



ᓄᓇ ᖃᐅᔨᒪᒍᑎᐅᕗᖅ ᐊᑕᐅᓯᐅ ᑦᑎᑐ ᑦ 
ᐊᒥᓲᓈᕐᑎᑐᓪᓗ ᖃᓄᐃᖕᖏᓯᐊᕐᑐᓴᐅᓂᖏᓐᓂᒃ, 
ᒪᒥᓴᕐᓂᖏᓐᓂᒃ, ᒪᑭᑕᑦᓯᐊᕆᐊᖃᕐᓂᖏᓐᓂᓗ 
ᓄᓇᕕᒻᒥᐅᑦ. ᖃᐅᔨᒪᐅᑎᐅᑦᓱᓂ ᐃᓚᖃᕐᒥᓱᓂᓗ 
ᐊᑐᐃᓐᓇᖃᕆᐊᖃᕐᓂᒥᒃ ᓂᕿᓯᐅᕐᕕᓴᓂᒃ, ᓄᓇᓕᓐᓄᑦ 
ᐊᕐᕕᑕᑲᑦᑕᓂᕐᒥᒃ, ᒪᒥᓴᕐᓂᒥᒃ, ᑲᒪᑦᓯᐊᕆᐊᖃᕐᓂᒥᒃ 
ᓄᓇᒥ ᓯᓚᒥᓪᓗ ᓱᓇᓱᐊᕐᑐᖃᓕᕈᓂ. ᐊᑦᑕᓀᑦᑐ­
ᒦᑦᓯᐊᕆᐊᖃᕐᓂᖅ ᓄᓇᒥ ᐱᓪᓚᕆᐊᓘᒻᒥᑎᓪᓗᒍ 
ᕿᓂᕐᑐᖃᕆᐊᖃᓲᒍᒻᒥᒪᑦ ᐊᓐᓇᑐ ᕐᑕᐅᔪᖃ ­
ᕆᐊᖃᓲᒍᑦᓱᓂᓗ. ᐱᓇᓱᐊᕈᑕᐅᒋᐊᖃᓲᒍᑦᓱᓂᓗ 
ᖃᐅᔨᒪᔭᐅᑦᓯᐊᕆᐊᖃᓲᒍᑦᓱᓂᓗ.

ᖃᐅᔨᒪᓂᖅ ᖃᐅᔨᒪᔭᐅᕐᖄᕆᐊᖃᓲᑦ ᐊᓇᕐᕋᒥ 
ᓱᓇᓱᐊᕐᓂᓄᑦ, ᓄᓇᒥᓪᓘᓃᑦ ᐱᓇᓱᕝᕕᒥᓪᓘᓃᑦ. 
ᓯ ᕗ ᓪ ᓕ ᐸ ᐅ ᑦ ᓱ ᓂ  ᐊ ᓪ ᓗ ᕆ ᐊ ᕐ ᓂ ᐅ ᒪ ᑦ 
ᖃᓄᐃᖕᖏᓯᐊᕐᑐᓴᐅᓂᕐᒧᑦ, ᒪᒥᓴᕆᐊᖃᕐᓂᒧᑦ 
ᒪᑭᑕᑦᓯᐊᕆᐊᖃᕐᓂᒧᓪᓗ. ᑕᒪᓐᓇ ᖃᐅᔨᒪᐅᑎᑦᓴᖅ 
ᐃᓚᖃᕐᒥᔪᖅ ᓯᕗᓕᕈᓐᓇᓂᕐᒥᒃ, ᐊᐅᓚᑦᓯᒍᓐᓇᓂᕐᒥᒃ 
ᐃᒻᒥᓂᒃ-ᐊᐅᓚᑦᓯᒍᓐᓇᓂᕐᒥᒃ ᐱᓇᓱᖃᑎᒌᑦᑐᑎᒍᓪᓗ 
ᑲ ᑐ ᑦ ᔨ ᒍ ᓐ ᓇ ᓂ ᕐ ᒥ ᒃ  ᐃ ᓚ ᖃ ᕐ ᒥ ᓗ ᓂ 
ᐱᒍᓐᓇᓯᕙᓪᓕᐊᒍᑎᑦᓴᓂᒃ, ᐃᓕᓴᕆᐊᖃᕐᓂᒥᒃ 
ᐊᐅᓚᑦᓯᓂᓕᕆᓂᕐᓂᓗ ᖃᐅᔨᒪᔭᖃᕐᓂᒥᒃ . 
ᖃᐅᔨᒪᔭᖃᕐᓂᖅ ᐃᓚᖃᕐᒥᓱᓂ ᐃᓄᐃᑦ 
ᐱᕐᖁᓯᑐᖃᖏᓐᓂᒃ ᓯᕿᓂᕐᒥᐅᓗ ᐱᕐᖁᓯᖏᓐᓂᒃ.

ᒪ ᑭ ᑕ ᒐ ᓱ ᐊ ᕈᑎ ᑦ ᓭ ᑦ  ᑮ ᓇ ᐅ ᑦ ᔭ ᓴ ᕐ ᓂ ᑯ ᑦ 
ᐆᒪᒐᓱᐊᕈᓯᕐᓂᒃ ᑐᑭᓕᒃ, ᓄᓇᑐᐃᓐᓇᒥᓪᓘᓃᑦ 
ᐊᒻᒪᓗ/ᐅᕝᕙᓘᓐᓃᑦ ᑮᓇᐅᔭᑎᒍᑦ ᒪᑭᑕᒐᓱᐊᕈᓯᕐᓂᒃ, 
ᐊ ᒻ ᒪ ᓗ  ᓄ ᓇ ᓕ ᓐ ᓂ  ᓄ ᓇ ᓕ ᓕ ᒫ ᓂ ᓪ ᓗ 
ᐱᕙᓪᓕᐊᑎᑦᓯᒐᓱᐊ ᕐᓂᑯᑦ ᐊᑐ ᕐᓂᖃᕐᑐᓂᒃ 
ᓱ ᓇ ᑐ ᐃ ᓐ ᓇ ᓂ ᒃ ,  ᐊ ᑭ ᑐ ᔪ ᒥ ᐅ ᒍ ᓂ ᕐ ᒥ ᒍ ᑦ 
ᖃᓄᕐᑑᓂᖃᓲᒍᒻᒥᔪᑦ, ᖃᐅᔨᒪᓂᖃᓪᓚᕆᓐᓂᒥᒍᑦ 
ᖃᓄᕐᑑᕈᑎᖃᖃᑦᑕᓱᑎᒃ ᐃᓄᐃᑦ ᖃᐅᔨᒪᓂᖃᕐᓂᖏᑦ 
ᓱᓇᑐᐃᓐᓇᓂᒃ ᑲᒪᒍᓯᖏᑦᑎᒍᑦ , ᐊ ᒻᒪᓗ 
ᑮᓇᐅᔭᖃᕐᑎᓯᒍᑎᐅᒋᐊᓕᓐᓂᒃ ᐃᑉᐱᒋᔭᖃᑦᓯᐊᓱᑎᒃ.

ᐱᒍᑦᔨᐅᑏᑦ ᑐᑭᖃᕐᐳ ᑦ ᐊᑦᔨᒌᖕᖏᑐᓂᒃ 
ᓄᓇᓕᒻᒨᓕᖓᔪᓂᒃ, ᓄᓇᓕᓕᒫᓅᓕᖓᔪᓂᒃ 
ᑯᐯᒃᒨᓕᖓᔪᓂᓪᓗ ᐃᑲᔪᕐᑕᐅᒍᑎᑦᓴᓂᒃ ᐃᓄᐃᑦ 
ᐱᒍᑦᔭᐅᒍᑎᒋᓲᖏᓐᓂᒃ ᖃᓄᐃᖕᖏᓯᐊᕆ­
ᐊᖃᕐᓂᒨᓕᖓᑦᓱᑎᒃ. ᐃᓗᓯᓕᕆᓂᕐᒨᓕᖓᔪᓂᒃ 
ᐱᒍᑦᔨᒍᑎᐅᓲᑦ (ᐃᓱᒪᒨᓕᖓᔪᓂᒃ, ᐃᓄᐃᑦ 
ᑎᒥᖏᑦᑎᒍᑦ ᐱᒍᑦᔨᒍᑎᐅᒋᐊᓕᓐᓂᒃ), ᐊᒻᒪᓗ ᓄᓇᓕᒻᒥ 
ᐱᒍᑦᔨᕕᓐᓄᑦ ᐱᓇᓱᐊᕐᑕᐅᔪᓄᓪᓗ ᖁᐊᕐᓵᖓᓇ­
ᕐᑐᑰᕈᑕᐅᓯᒪᔪᓅᓕᖓᔪᓂᒃ ᒪᒥᓴᕐᓂᒨᓕᖓᔪᓂᓪᓗ.

ᓄᓇᓕᐅᑉ ᓲᖑᓂᖏᑦ
ᐃᓄᐃᑦ ᐊᑯᓕᕕᒻᒥᒃ ᐊᓕᐊᓇᕐᑑᓂᕃᓲᑦ ᐃᓄᐃᑦ ᐊᓕᐊᓲᑕᕆᓲᖑᑦᓱᑎᒃ ᐁᑉᐸᕇᒋᐊᒥᒃ. 
ᐅᑉᐱᒍᓱᑦᑐᑦ ᐱᒻᒪᕆᐅᑎᑦᓯᐊᒪᑦ ᐃᓄᓕᒫᓂᒃ ᐊᑦᔨᒌᑎᑦᓯᑦᓯᐊᕆᐊᒥᒃ ᑐᖕᖓᓇᑦᓯᐊᕆᐊᒥᓪᓗ 
ᐃᓅᖃᑎᒌᑦᓯᐊᓂᖅ ᐱᒻᒪᕆᐅᑎᑕᐅᒻᒥᔪᖅ.

ᐊᒥᓱᓂᒃ ᓱᖃᑦᓯᓂᓕᒃ ᑲᒃᑲᓛᓄᑦ ᐅᕕᒐᕐᑐᓄᓪᓗ ᓄᓇᓕᒻᒥ. ᖄᑭ ᖃᐅᔨᒪᔭᐅᑦᓯᐊᑐᖅ, 
ᑭᓯᐊᓂ ᐊᓕᐊᓱᓲᖑᒻᒥᔪᑦ ᕚᓕᐹᓪᒥᒃ ᐯᔅᐹᓪᒥᓪᓗ. ᐃᓕᓴᕐᕕᒃ ᐊᒻᒪᓗ ᖃᓄᐃᖕᖏᓯᐊᕐᓂᒧᑦ 
ᑲᑎᖕᖓᔩᑦ ᐊᑐᐃᓐᓇᕈᕐᑎᓯᓲᖑᒻᒥᔪᑦ ᓱᖃᑦᓯᓂᕐᓂᒃ ᓄᓇᒥ ᐃᓄᓐᓂᒃ ᐊᓯᖏᓐᓂᒃ 
ᖃᐅᔨᒪᑦᓯᐊᖁᔨᑦᓱᑎᒃ. ᐅᕕᒐᕐᑐᐃᑦ ᐃᓚᐅᑦᓯᐊᖃᑦᑕᖁᔭᐅᓲᑦ ᑖᒃᑯᓂᖓ ᓱᖃᑦᓯᓂᕐᓂᒃ 
ᐊᑑᑎᓕᑐᐊᕐᐸᑕ ᐊᒻᒪᓗ ᐃᑲᔪᖁᔭᐅᓲᖑᒻᒥᔪᑦ ᑲᒃᑲᓛᓂᒃ.

ᐅᕕᒐᕐᑐᐃᑦ ᐃᓪᓗᔪᐊᖓ ᐅᐸᑦᑕᐅᓯᐊᓲᖅ ᐅᕕᒐᕐᑐᓄᑦ. ᐃᓂᑦᓯᐊᖅ ᓴᐳᒻᒥᓂᖃᑦᓯᐊᒪᑦ 
ᓱᖃᑦᓯᓂᖃᕐᓱᓂᓪᓗ ᐊᑑᑎᔭᖑᑦᓯᐊᕈᓐᓇᑐᓂᒃ, ᐱᖕᖑᐊᕈᓐᓇᓲᖑᑦᓱᑎᓪᓗ ᓯᓚᒥ, ᐊᒻᒪᓗ 
ᐃᓕᑦᓯᑎᑕᐅᑦᓯᐊᕈᓐᓇᓲᖑᑦᓱᑎᓪᓗ ᓲᓱᑦᓴᓂᕐᒥᒃ ᐃᓅᖃᑎᒥᓂᒃ ᐱᑦᓯᐊᓂᕐᒥᓗ.

ᐊᒥᓱᐃᑦ ᓱᖃᑦᓯᓃᑦ ᓂᕆᒋᐊᕐᑐᖃᑕᐅᓃᓪᓗ ᐊᑐᐃᓐᓇᕈᕐᑎᑕᐅᓲᑦ ᐃᓄᑐᖃᕐᓄᑦ, ᐅᑯᐊ 
ᐆᑦᑑᑎᒋᓗᒋᑦ ᐱᖕᖑᐊᓂᕐᔪᐊᑦ, ᐱᖕᖑᐊᑦ, ᓱᖃᑦᓯᓃᓪᓗ ᓄᓇᒥ.

ᓄᓇᓕᐅᑉ ᑐᓴᐅᑎᖓ ᐊᑑᑎᖃᑦᓯᐊᑐᖅ ᑐᓴᕐᑎᓯᓲᖑᒻᒪᑦ ᑐᓴᕋᑦᓴᓯᐊᓂᒃ ᐱᒻᒪᐱᐅᔪᓂᒃ 
ᓄᓇᓕᓐᓄᑦ. ᐃᓄᐃᑦ ᑐᓴᐅᑎᒥᒃ ᐊᑐᓲᑦ ᓲᓱᑦᓴᕈᒪᓕᑐᐊᕈᑎᒃ ᓱᖃᑦᓯᓂᕐᓂᒃ, 
ᑭᓇᐅᔭᖃᕐᑎᓯᒍᑎᓂᒃ ᐅᕕᒐᕐᑐᓅᓕᖓᔪᓄᑦ, ᐅᕝᕙᓘᓐᓃᑦ ᓂᕿᖃᓕᑐᐊᕐᒪᑦ 
ᐊᕕᑕᐅᒍᓐᓇᑐᓂᒃ. ᐳᓖᓰᑦ, ᐋᓐᓂᐊᓯᐅᕐᑏᑦ, ᖃᓄᐃᖕᖏᓯᐊᕐᑐᓕᕆᔩᓪᓗ ᐊᑐᓲᖑᒻᒥᔭᑦ 
ᑐᓴᐅᑎᒥᒃ ᑐᓴᕐᑎᓯᒍᒪᓕᑐᐊᕋᒥᒃ ᓱᒃᑯᑌᓕᓂᕐᓲᓕᖓᔪᓂᒃ ᓲᓱᑦᓴᓂᕐᒧᑦ ᖃᓄᐃᖕᖏᓯᐊᕐᓂᒥᒃ.

ᐃᓄᐃᑦ ᐅᐱᒍᓱᑦᓯᐊᑐᑦ ᓄᓇᓕᖏᓐᓂᒃ ᐊᒻᒪᓗ ᓴᓗᒪᑦᓯᐊᖏᓐᓇᓕᒫᕐᑎᓯᒐᓱᓲᑦ 
ᓄᓇᓕᖏᓐᓂᒃ. ᐅᖄᖃᑎᖃᑦᓯᐊᓲᑦ ᓴᓂᑦᑕᑎᓂᒃ. ᓴᓗᒪᑦᓯᐊᖏᓐᓇᓕᒫᕐᑎᓯᑦᓱᑎᒃ 
ᓄᓇᓕᖏᓐᓂᒃ ᓴᐳᒻᒥᓂᖃᑦᓯᐊᓂᕐᓴᐅᑎᑦᓯᓲᑦ ᑲᒃᑲᓛᑦ ᐱᖕᖑᐊᓯᐊᕈᓐᓇᓚᕿᑦᓱᑎᒃ ᓯᓚᒥ. 
ᑲᒃᑲᓛᑦ ᐃᓕᓐᓂᐊᑎᑕᐅᓲᖑᒻᒥᔪᑦ ᖃᓄᖅ ᓴᐳᒻᒥᓂᖃᑦᓯᐊᕈᓐᓇᒪᖔᑕ ᓄᓇᓕᒻᒥ.

ᐳᓖᓯᒃᑯᑦ ᐅᑉᐱᒋᔭᐅᑦᓯᐊᓲᑦ ᓄᓇᓕᓐᓄᑦ, ᑮᑕ ᐃᓚᐅᑦᓯᐊᕋᓱᓲᖑᒻᒪᑕ ᐊᒻᒪᓗ 
ᖃᐅᔨᒋᐊᑦᓯᐊᕋᓱᓲᖑᒻᒪᑕ ᐃᓄᓐᓂᒃ ᐊᒻᒪᓗ ᐃᓄᐃᑦ ᐃᓕᕐᖁᓯᖏᓐᓂᒃ. ᐃᑉᐱᒋᔭᓖᑦ 
ᐱᔪᕆᓇᕐᑐᓯᐊᒥᒃ, ᑮᑕ ᐃᓄᐃᑦ ᖃᐅᔨᒪᒻᒪᑕ ᖃᓄᖅ ᐃᕐᖃᑐᐃᕕᐅᑉ ᒪᓕᒐᖏᑦ 
ᐊᑑᑎᖃᕐᒪᖔᑕ.

ᓇᑭᑦ ᐱᔪᑦ
	> ᓯᐊᕐᕆᔭᕐᕕᒥᒃ
	> ᓄᓇᓕᐅᑉ ᐱᖕᖑᐊᕕᕐᔪᐊᖓᓂᒃ
	> ᓄᓇᓕᐅᑉ 
ᖃᓄᐃᖕᖏᓯᐊᕐᓂᓕᕆᔨᖓᓂᒃ

	> ᑐᓴᐅᑎᒥᒃ
	> ᓴᓇᕕᒥᒃ
	> ᓴᓂᑦᑕᑎᓂᒃ
	> ᐅᓐᓄᐊᒥ ᐊᑦᑕᓇᕐᑌᓕᑎᑦᓯᔨᒥᒃ
	> ᓄᓇᓕᐅᑉ ᑲᕙᒫᐱᖓᓂᒃ
	> ᐳᓖᓯᒃᑯᓂᒃ
	> ᐊᓪᓚᑖᕐᕕᒥᒃ
	> ᐸᕐᓇᓯᒪᐅᑎᓂᒃ ᐊᐅᓚᑦᓯᔨᒥᒃ
	> ᓱᖃᑦᓯᓂᕐᓂᒃ ᐊᐅᓚᑦᓯᔨᒥᒃ
	> ᐃᓄᓕᕆᔨᒃᑯᓂᒃ
	> ᐅᕕᒐᕐᑐᐃᑦ ᐃᓪᓗᔪᐊᖓᓂᓪᓗ

ᓄᓇᓕᒃ

ᐃᓱᒪᓚᐅᕋᑕ
ᕋᓗᐊᕐᖁᒎᑦ 
ᐅᑯᓂᖓ?

	+ ᐊᕐᓀᑦ ᐃᓚᐅᑦᓯᐊᓲᑦ ᓄᓇᓕᒻᒥ ᐊᒻᒪᓗ ᖃᓂᑕᕇᑦᓯᐊᓲᑦ 
ᐊᕐᓇᐅᖃᑎᒥᓂᒃ. ᒥᕐᓱᕕᒃ ᐅᐸᑦᑕᐅᓯᐊᓲᖅ ᐊᕐᓇᓄᑦ 
ᐁᑉᐸᒌᕆᐊᕐᑐᓂᕐᒧᑦ ᐊᑑᑎᒋᐊᕐᑐᓂᕐᒧᓗ ᓱᖃᑦᓯᓂᕐᓂᒃ.

	+ ᐃᓅᓱᑦᑐᐃᑦ ᐊᖑᑏᑦ ᐱᔪᓐᓇᓯᐊᕐᑐᑦ ᐊᒥᓱᓂᒃ ᓱᖃᑦᓯᓂᕐᓂᒃ, 
ᐃᓄᑐᙯᓪᓗ.

	− ᐃᓅᓱᑦᑐᐃᑦ ᐊᕐᓀᑦ ᓱᒐᑦᓴᖃᑦᓯᐊᖏᑦᑐᑦ ᓄᓇᓕᒻᒥ. ᐅᕕᒐᕐᑐᐃᑦ 
ᐃᓪᓗᔪᐊᖓᓅᓪᓗᐊᖏᓐᓂᓴᐅᓲᖑᒻᒥᔪᑦ ᐃᓅᓱᑦᑐᓂᒃ ᐊᖑᑎᓂᒃ.

	− ᐊᖑᑏᑦ ᓇᒧᖕᖓᕕᑦᓴᖃᑦᓯᐊᖏᑦᑐᑦ ᐁᑉᐸᒌᒋᐊᕐᑐᓂᕐᒧᑦ, 
ᐆᑦᑑᑎᒋᓗᒍ ᕿᔪᓕᕆᕕᒃ.

	− ᐃᓄᐃᑦ ᐳᓛᕆᐊᕐᑐᓗᐊᓲᖑᕈᓐᓀᑐᑦ 
ᐳᓛᕆᐊᖃᑦᑕᓂᕐᓴᐅᓯᒪᑎᓪᓗᑎᑦ.

ᐃᓄᐃᑦ 
ᐱᒍᒪᔭᖏᑦ

	• ᐳᐃᔾᔪᕋᕐᕕᒥᒃ.

	• ᑕᑯᓯᒪᓂᖅ ᓄᓇᓖᑦ ᐊᖁᑦᓯᐊᓂᕐᓴᐅᖃᑦᑕᓕᕐᓗᑎᒃ, 
ᐃᒥᕐᓯᒪᓪᓗᐊᕈᓐᓀᓗᑎᓪᓗᐊᖕᖑᐊᑦ ᐊᖁᓕᑐᐊᕈᑎᒃ.

	• ᐊᒥᓲᓂᕐᓴᓂᒃ ᓱᖃᑦᓯᓂᕐᓂᒃ ᓂᕕᐊᕐᓯᐊᓄᑦ 
ᐃᓅᓱᑦᑐᓄᓪᓗ ᐊᕐᓇᓄᑦ.

	• ᐊᒥᓲᓂᕐᓴᓂᒃ ᐃᓪᓗᓂᒃ ᐃᓪᓗᑖᕆᐊᓪᓛᕈᒪᔪᑦ.

	• ᓄᓇᓕᐅᑉ ᐱᖕᖑᐊᕕᕐᔪᐊᕋᑦᓴᖓᓂᒃ ᐱᖕᖑᐊᕕᕐᔪᐊᑖᕈᒪᔪᑦ.

	• ᐊᒥᓲᓂᕐᓴᓂᒃ ᐱᐅᓂᕐᓴᓂᓪᓗ ᐃᓱᐊᖁᑎᖃᕐᓂᓂᒃ ᓱᖃᑦᓯᓂᕐᓄᑦ 
ᐸᕐᓇᓴᓯᒪᐅᑎᓄᓪᓗ.

	• ᐃᓄᐃᑦ ᖃᐅᑕᒫᖅ ᐳᓛᕆᐊᖃᑦᑕᓂᕐᓴᐅᓕᕐᓗᑎᒃ, 
ᐃᓄᑐᙯᓗᐊᖕᖑᐊᑦ.

	• ᕿᔪᓕᕆᕕᒻᒥᒃ ᐊᖑᑎᓄᑦ.

	• ᑕᑯᓯᒪᓂᖅ ᐱᓗᑲᓐᓂᖃᓪᓗᐊᕈᓐᓀᓂᕐᒥᒃ.

	• ᑕᑯᓯᒪᓂᖅ ᐅᕕᒐᕐᑐᐃᑦ ᐃᓄᑐᙯᓪᓗ 
ᐃᓚᐅᑦᓯᐊᓂᕐᓴᐅᖃᑦᑕᓕᕐᓗᑎᒃ ᓄᓇᓕᒻᒥ.

ᓄᓇᓕᒃ (2)

ᓇᑭᑦ ᐱᔪᑦ
	> ᐋᓐᓂᐊᕕᒻᒥᒃ
	> ᐯᕆᑦᓯᕕᒻᒥᒃ
	> ᐃᓄᓕᕆᔨᒃᑯᓂᒃ
	> ᐅᕕᒃᑫᐃᑦ ᓴᐳᒻᒥᔨᒃᑯᖏᓐᓂᓗ

ᐃᓚᒌᑦ

ᓄᓇᓕᐅᑉ ᓲᖑᓂᖏᑦ
ᐃᓅᖃᑎᒌᑦᓯᐊᓂᖅ ᐱᒻᒪᐅᑦᓯᐊᑐᖅ. ᐃᓄᐃᑦ ᐅᑉᐱᒍᓱᑦᑐᑦ ᖃᐅᔨᒪᑦᓯᐊᓂᖅ ᐃᓚᒥᓂᒃ 
ᐱᒻᒪᕆᐅᑦᓯᐊᒪᑦ ᐊᒻᒪᓗ ᓄᓇᒥᐅᑕᐅᒻᒪᖔᑕ. ᖃᓂᑕᕇᑦᓯᐊᕋᓱᓲᑦ ᐊᓯᖏᓐᓂᒃ 
ᓄᓇᓕᖃᕋᓗᐊᕐᐸᑕ ᓄᓇᕕᒻᒥ. ᐃᓚᒌᑦ ᐃᑲᔫᑎᓲᑦ ᓂᕿᓂᒃ ᐊᒡᒍᐃᓂᖃᑦᑕᓱᑎᒃ 
ᐃᑲᔪᖃᑎᒌᖃᑦᑕᓱᑎᓪᓗ.

ᐊᑯᓕᕕᒻᒥᐅᑦ ᐃᑉᐱᒋᔭᓖᑦ ᐱᒻᒪᕆᐅᑦᓯᐊᒪᑦ ᐊᑖᑕᑦᓯᐊᕆᔭᐅᔪᑦ ᐊᓈᓇᑦᓯᐊᕆᔭᐅᔪᐃᓪᓗ 
ᐃᑲᔪᖃᑦᑕᑐᐊᕈᑎ ᒃ ᐱᕈ ᕐ ᓭᓂ ᕐᒥ ᒃ ᐃ ᕐᖑᑕᖏᓐᓂ ᒃ .  ᐊᑖᑕ ᑦ ᓯᐊᕆᔭᐅᔪ ᑦ 
ᐊᓈᓇᑦᓯᐊᕆᔭᐅᔪᐃᓪᓗ ᓂᕆᒃᑫᒋᐊᖃᕐᓂᕃᔪᑦ ᐃᕐᖑᑕᕐᒥᓂᒃ ᐊᒻᒪᓗ ᐊᓕᐊᓱᓲᑦ 
ᓂᕆᒃᑫᓕᑐᐊᕋᒥᒃ ᐃᕐᖑᑕᒥᓂᒃ. ᐱᒻᒪᕆᐅᑎᑦᓯᒥᔪᑦ ᓄᓇᓕᐊᕐᑎᓯᖃᑦᑕᕆᐊᒥᒃ 
ᐃᕐᖑᑕᕐᒥᓂᒃ.

ᐃᓄᐃᑦ ᐅᑉᐱᒍᓱᑦᓯᐊᑐᑦ ᐱᕈᕐᓭᓯᐊᕐᓂᖅ ᐱᐊᕋᕐᒥᓂᒃ ᐊᓕᐊᓱᑎᑦᓯᓲᖅ ᐱᐊᕋᕐᓂᒃ. 
ᐊᖓᔪᕐᖄᕆᔭᐅᔪᑦ ᖃᐅᔨᒪᔪᑦ ᒪᓕᒐᑦᓴᓯᐊᖑᖃᑦᑕᕆᐊᒥᒃ ᐱᐊᕋᕐᒥᓄᑦ ᐊᒻᒪᓗ 
ᐅᑉᐱᒍᓱᑦᑐᑦ ᐊᓂᕐᕋᒥᓂ ᐱᑦᓯᐊᕆᐊᖃᖃᑦᑕᓂᖏᓐᓂᒃ.

ᐸᕐᓇᓯᒪᐅᑎᒃ SIPPE ᐱᕕᑦᓴᓯᐊᖅ ᐊᖓᔪᕐᖄᕆᔭᐅᔪᓄᑦ. ᐊᑐᐃᓐᓇᕈᕐᑎᓯᓲᑦ 
ᖃᓄᐃᑦᑐᑐᐃᓐᓇᓂᒃ ᓱᖃᑦᓯᓂᕐᓂᒃ ᐊᒻᒪᓗ ᐊᑦᑕᑐᕐᑎᓯᓲᖑᒻᒥᔪᖅ ᓄᑕᕌᐱᐅᑉ 
ᐃᓪᓕᓴᖏᓐᓂᒃ ᐊᓈᓇᐅᒋᐅᕐᑐᓄᑦ.

ᐅᕕᒃᑫ ᑦ ᓴᐳᒻᒥᔨᒃᑯᖏᑦ ᐱᕕᑦᓴᐅᓯᐊᖑᒻᒥᔪᖅ ᐱᒍᓐᓇᓕᐅᒥᑎᑦᓯᓂᕐᒧ ᑦ 
ᐊᖓᔪᕐᖄᕆᔭᐅᔪᓂᒃ. ᐱᔪᓐᓇᑎᑦᓯᓕᕐᑐᑦ ᓄᑖᒥᒃ ᐃᓄᓕᕆᔨᐅᑉ ᐱᒍᑦᔨᒍᑎᖏᓐᓂᒃ, 
ᐃᑲᔪᓲᒥᒃ ᐊᖓᔪᕐᖃᐱᔭᐅᔪᓂᒃ ᓄᐃᑦᓯᒋᐊᒥᒃ ᐱᒍᓐᓇᐅᑎᓂᒃ ᐱᕈᕐᓭᓯᐊᕐᓂᒨᓕᖓᔪᓂᒃ 
ᐱᐊᕋᕐᓂᒃ, ᓲᓱᑦᓴᒋᐊᒥᒃ ᑫᕙᓪᓚᕈᓯᕐᒥᒃ, ᐊᒻᒪᓗ ᑕᑯᓯᒪᓂᖅ ᐋᕐᕿᒍᑎᑦᓴᓂᒃ ᐱᓀᓗᑕᓄᑦ 
ᐊᓂ ᕐ ᕋ ᒥ .  ᑖ ᓐᓇ ᑎᒥᐅᔪᖅ ᐊ ᓯ ᑦ ᔨ ᑲ ᑦ ᑕᓗᐊᖃ ᑦ ᑕ ᕈ ᓐᓀ ᑐᖅ ᓱᓇᐅ ᕝᕙ 
ᐱᓇᓱᖃᑎᒌᑦᓯᐊᓂᕐᓴᐅᒍᓐᓇᓚᕿᑦᓱᑎᒃ ᐃᓚᒌᓂᒃ.

ᐃᓱᒪᓚᐅᕋᑕ
ᕋᓗᐊᕐᖁᒎᑦ 
ᐅᑯᓂᖓ?

	+ ᐊᖓᔪᕐᖄᕆᔭᐅᔪᑦ ᐱᔪᓐᓇᓯᐊᕐᑐᑦ ᖃᓄᐃᑦᑐᑐᐃᓐᓇᓂᒃ 
ᐊᖓᔪᕐᖄᓄᑦ ᐅᖃᐅᑎᔭᐅᖃᑦᑕᓗᑎᒃ ᖃᓄᖅ 
ᐱᕈᕐᓭᓯᐊᕈᓐᓇᕋᔭᕐᒪᖔᑕ ᐱᐊᕋᕐᒥᓂᒃ, ᐅᑯᐊ 
ᐆᑦᑑᑎᒋᓗᒋᑦ ᐅᕕᒃᑫᑦ ᓴᐳᒻᒥᔨᒃᑯᖏᑦ, ᐃᓄᓕᕆᔨᒃᑯᑦ, 
ᐊᒻᒪᓗ SIPPE ᐸᕐᓇᓯᒪᐅᑎᖓ.

	− ᐅᕕᒃᑫᑦ ᓴᐳᒻᒥᔨᒃᑯᖏᑦ ᐁᑦᑐᐃᓲᖑᖕᖏᑐᑦ ᐸᕐᓇᓯᒪᐅᑎᓂᒃ 
ᓯᕕᑐᓂᕐᒨᓕᖓᔪᓂᒃ ᐃᓚᒌᓄᑦ ᐊᑦᓱᕈᕐᓇᑐᒃᑰᓲᓄᑦ ᑮᑕ 
ᒪᓕᒐᖏᑦ ᐊᑦᔨᒌᖕᖏᒪᑕ ᖃᓪᓗᓈᑦ ᒪᓕᒐᖏᓐᓂᒃ 
ᐊᑦᔨᖃᖕᖏᓗᑯᑦᑐᓂᒃ ᐃᓄᐃᑦ ᐃᓕᕐᖁᓯᖏᓐᓂᒃ.

	− ᐊᖓᔪᕐᖄᕆᔭᐅᔪᑦ ᐱᓇᓱᒐᖃᖕᖏᑐᑦ ᐯᕆᑦᓯᕕᐅᑉ 
ᐱᒍᑦᔨᒍᑎᖏᓐᓂᒃ ᐊᑭᓖᕐᖃᔭᓲᖑᖕᖏᑐᑦ.

	− ᓱᖃᑦᓯᓃᑦ ᐱᐅᔪᐹᓗᓐᓂᒃ ᓄᐃᑦᓯᒐᓗᐊᕐᐸᑦ 
ᓱᕐᕃᒍᑎᖃᑦᓯᐊᖏᓪᓚᖅ ᐅᕕᒐᕐᑐᓄᑦ 
ᐊᑦᓱᕈᕐᓇᑐᒃᑰᓲᓄᑦ ᐃᓚᒌᓄᑦ.

ᐃᓄᐃᑦ 
ᐱᒍᒪᔭᖏᑦ

	• ᑕᑯᓯᒪᓂᖅ ᐋᕐᕿᒍᑎᑦᓴᓂᒃ ᐃᑲᔪᕈᓐᓇᕋᔭᕐᑐᓂᒃ ᐃᓚᒌᓂᒃ 
ᐊᑦᓱᕈᕐᓇᑐᒃᑰᓲᓂᒃ ᐅᐃᕆᓯᒪᐅᑎᓄᑦ ᐊᓂᕐᕋᒥ.

	• ᑕᑯᓯᒪᓂᖅ ᖃᓄᒋᐊᓪᓗᖅ ᐃᓄᐃᑦ ᓲᓱᒋᔭᐅᒍᓐᓇᕋᔭᕐᒪᖔᑕ 
ᐸᓯᔭᑦᓴᓕᐅᕆᐊᕐᑐᓂᕐᒧᑦ ᐱᔮᕐᓂᑐᕕᓂᕐᓂᒃ.

	• ᐊᒥᓲᓂᕐᓴᓂᒃ ᐊᓂᕐᕋᒋᔭᐅᓚᐅᕐᑐᑐᓂᒃ ᑲᒃᑲᓛᓄᑦ 
ᐃᓅᓱᑦᑐᓄᓘᓐᓃᑦ ᓄᓇᓕᒻᒥ.

	• ᐊᑖᑕᑦᓯᐊᕆᔭᐅᔪᑦ ᐊᓈᓇᑦᓯᐊᕆᔭᐅᔪᐃᓪᓗ ᓇᔪᕐᓯᒋᐊᓖᑦ 
ᐃᕐᖑᑕᕐᒥᓂᒃ ᐃᑲᔪᕐᑕᐅᓗᑎᒃ.

	• ᐃᓕᓐᓂᐊᕕᒃ ᐯᕆᑦᓯᕕᓗ ᐅᖄᖃᑎᒌᓂᕐᓴᐅᓗᑎᒃ.

	• ᐊᒥᓲᓂᕐᓴᓂᒃ ᐱᕕᑦᓴᓂᒃ ᐊᑑᑎᑦᓯᐊᑐᓂᒃ ᐃᓄᐃᑦ 
ᐃᓕᕐᖁᓯᖏᓐᓂᒃ ᐊᒻᒪᓗ ᐃᓄᐃᑦ ᐱᕈᕐᓭᒍᓯᖏᓐᓂᒃ 
ᐱᐊᕋᕐᒥᓂᒃ.

	• ᑕᙯᕐᓯᕕᒻᒥᒃ ᐊᖓᔪᕐᖄᓄᑦ.

ᐃᓚᒌᑦ (2)

ᐃᓅᓂᖅ

ᓇᑭᑦ ᐱᔪᑦ
	> ᓄᓇᓕᐅᑉ 
ᖃᓄᐃᖕᖏᓯᐊᕐᓂᓕᕆᔨᖓᓂᒃ

	> ᐯᕆᑦᓯᕕᒻᒥᒃ
	> ᐸᕐᓇᓯᒪᐅᑎᓂᒃ ᐊᐅᓚᑦᓯᔨᒥᒃ
	> ᓱᖃᑦᓯᓂᕐᓂᒃ ᐊᐅᓚᑦᓯᔨᒥᒃ
	> ᒥᕐᓱᕕᒻᒥᒃ
	> ᖃᓄᐃᖕᖏᓯᐊᕐᓂᒧᑦ 
ᑲᑎᖕᖓᔨᐊᐱᓐᓂᓪᓗ

ᓄᓇᓕᐅᑉ ᓲᖑᓂᖏᑦ
ᐃᓄᑐᙯᑦ ᐱᒻᒪᐅᑦᓯᐊᑐᑦ ᐊᑑᑎᖃᑦᓯᐊᒪᑕ ᓄᓇᓕᒻᒧᑦ, ᖃᐅᔨᒪᓂᖃᑦᓯᐊᒪᑕ ᐱᒻᒪᕆᐅᔪᓂᒃ. 
ᒪᓕᒐᑦᓴᓯᐊᖑᑦᓱᑎᒃ ᓄᓇᓕᓐᓄᑦ ᓄᑲᕐᓯᓄᑦ ᐊᒻᒪᓗ ᐃᓕᓐᓂᐊᑎᑦᓯᒍᓐᓇᓯᐊᕐᓱᑎᑦ ᐃᓄᐃᑦ 
ᐃᓕᕐᖁᓯᖏᑦᑕ ᐊᐅᓚᑕᖏᓐᓂᒃ, ᐅᑯᐊ ᐆᑦᑑᑎᒋᓗᒋᑦ ᓴᓇᒐᖕᖑᐊᓂᒃ ᓴᐸᖓᓕᕆᓂᕐᓗ. 
ᐅᓂᒃᑳᓲᖑᒻᒥᔪᑦ ᑐᓴᐅᑎᒃᑯᑦ ᐅᖄᒋᐊᕐᑐᓱᑎᒃ ᐅᓂᒃᑳᒐᓂᒃ ᐅᖄᒋᐊᕐᑐᓱᑎᓪᓗ 
ᖃᐅᔨᒪᔭᑐᖃᖏᓐᓂᒃ.

ᐃᓄᐃᑦ ᐃᓕᕐᖁᓯᖏᑦ ᐊᑑᑎᔭᐅᑦᓯᐊᖏᓐᓇᑐᑦ . ᐃᓄᐃᑦ ᐅᐱᒍᓱᑦᓯᐊᑐᑦ 
ᐱᒍᓐᓇᐅᑎᖃᑦᓯᐊᕆᐊᒥᒃ ᐊᑑᑎᔪᓂᒃ ᐃᓄᐃᑦ ᐃᓕᕐᕈᓯᖏᑦᑕ ᐊᐅᓚᓯᐊᕐᑕᖏᓐᓂᒃ ᐊᒻᒪᓗ 
ᐊᓯᐅᑦᑌᓕᑎᑦᓯᒐᓱᓲᖑᔭᖏᑦ. ᖃᓄᐃᖕᖏᓯᐊᕐᓂᒧᑦ ᑲᑎᖕᖓᔩᑦ, ᐃᓕᓴᕐᕕᒃ, ᒥᕐᓱᕕᐅᑉ 
ᑲᑎᒪᓂᖏᑦ, ᐆᒪᔪᕐᓂᐊᑎᒃᑯᑦ ᐃᑲᔪᕐᓯᕕᖓᓗ ᐊᑐᐃᓐᓇᕈᕐᑎᓯᓲᑦ ᐊᒥᓱᓂᒃ ᓱᖃᑦᓯᓂᕐᓂᒃ 
ᐊᑑᑎᔪᓂᒃ ᐃᓄᐃᑦ ᐃᓕᕐᖁᓯᖏᓐᓂᒃ. ᓱᓇᐅᕝᕙ, ᐃᓕᓐᓂᐊᑎᑦᓯᓂᖅ ᐱᒍᓐᓇᐅᑎᓂᒃ 
ᐊᑑᑎᔪᓂᒃ ᐃᓄᐃᑦ ᐃᓕᕐᖁᓯᖏᑦᑕ ᐊᐅᓚᑕᖏᓐᓂᒃ ᐱᒻᒪᕆᐅᑎᑕᐅᑦᓯᐊᑐᑦ ᐊᑯᓕᕕᒻᒥᐅᓄᑦ, 
ᑮᑕ ᐃᓄᓐᓂᒃ ᐊᓯᐅᔨᑦᑌᓕᑎᑦᓯᓲᖑᒻᒪᑦ ᐃᓄᐃᑦ ᐃᓕᕐᖁᓯᖏᓐᓂᒃ, ᐃᓕᓐᓂᐊᓂᖅ 
ᐃᓄᐃᑦ ᐱᒻᒪᕆᐅᑎᑕᖏᓐᓂᒃ, ᐃᑲᔪᕐᓂᓗ ᐊᓯᖏᓐᓂᒃ ᐱᒻᒪᕆᐅᑎᑕᐅᒻᒥᔪᖅ. ᑲᒃᑲᓛᕌᐲᑦ 
ᐃᓕᓐᓂᐊᑎᑕᐅᓲᑦ ᐃᖕᖏᒍᑎᕐᓂᒃ ᐃᓄᑦᑎᑑᕐᑐᓂᒃ ᓇᔪᕐᓯᕕᒻᒥ ᐊᒻᒪᓗ ᑲᒃᑲᓛᑦ 
ᒪᓕᑦᑎᑕᐅᓲᑦ ᐊᖓᔪᕐᖄᒥᓂᒃ ᓄᓇᒧᑦ. ᕿᒧᑦᓯᓲᑦ ᐃᓚᐅᓲᑦ ᐃᕙᒃᑲᑐᓂᒃ ᐊᓕᐊᓱᓲᖑᒻᒪᑕ 
ᕿᒧᑦᓯᑎᑦᓯᒋᐊᒥᒃ, ᐊᒻᒪᓗ ᓂᕕᐊᕐᓯᐊᑦ ᐃᓕᓐᓂᐊᑎᑕᐅᓲᑦ ᐸᓂᕐᑎᓯᒋᐊᒥᒃ ᐸᓂᕐᑎᑕᓂᒃ, 
ᖃᓄᖅ ᐊᑐᕐᑕᐅᒍᓐᓇᒪᖔᑕ ᐅᓗᐃᑦ, ᐊᒻᒪᓗ ᐊᑐᐃᓐᓇᕈᕐᑎᓯᒋᐊᒥᒃ ᓂᕿᑐᐃᓐᓇᓂᒃ.

ᒥᕐᓱᓂᖅ ᐊᑑᑎᔭᐅᑦᓯᐊᓲᖅ ᓄᓇᓕᒻᒥ. ᐊᒥᓱᐃᑦ ᐊᓈᓇᒋᔭᐅᔪᑦ ᐃᓕᓐᓂᐊᑎᑦᓯᓲᑦ 
ᐱᐊᕋᕐᒥᓂᒃ ᒥᕐᓱᒋᐊᒥᒃ ᐊᓂᕐᕋᒥᓂ ᐊᒻᒪᓗ ᒥᕐᓱᕕᒃ ᐱᕕᑦᓴᓯᐊᖑᒻᒥᔪᖅ ᓄᓇᓕᓐᓄᑦ, 
ᑌᑲᓂ ᐃᓄᑐᙯᑦ ᐃᓕᓐᓂᐊᑎᑦᓯᓲᑦ ᐃᓄᓐᓂᒃ ᖃᓄᖅ ᐱᓚᓐᓂᒍᓐᓇᒪᖔᑕ ᐅᕕᓂᕕᓂᕐᓂᒃ 
ᐊᒻᒪᓗ ᒥᕐᓱᓂᕐᒥᒃ. ᐃᓄᐃᑦ ᐊᓕᐊᓱᑦᓯᐊᓲᑦ ᐅᖄᓕᑐᐊᕋᒥᒃ ᖃᐅᔨᒪᔭᑐᖃᕐᒥᓂᒃ 
ᐳᐊᓗᓕᐅᕐᓂᒥᒃ, ᐃᑎᒐᒍᑎᓕᐅᕐᓂᒥᓪᓗ, ᑲᒥᑐᐃᓐᓇᓕᐅᕐᓂᒥᓪᓗ, ᑐᐱᓕᐅᕐᓂᒥᓪᓗ.

ᓄᓇᓕᒃ ᐱᔪᓐᓇᓯᐊᕐᑐᖅ ᒪᑭᕝᕕᐅᑉ ᐸᕐᓇᓯᒪᐅᑎᖓᓂᒃ ᓂᐅᕕᓲᖑᑦᓱᓂ ᐃᓄᐃᑦ 
ᓴᓇᖕᖑᐊᑕᕕᓂᖏᓐᓂᒃ ᑕᒐ ᓂᐅᕐᕈᓯᓯᑦᓱᒋᑦ ᑮᓇᐅᔭᓕᐅᕐᓂᒧᑦ . ᑕᒪᓐᓇ 
ᑮᓇᐅᑦᔭᓴᑦᓯᐊᑎᑦᓯᓲᖅ ᐃᓄᓐᓄᑦ ᐃᓚᐅᒍᑎᓕᓐᓄᑦ ᐸᕐᓇᓯᒪᐅᑎᒥᒃ, ᐊᑕᐅᑦᓯᑯᑦ 
ᐊᓐᓄᕌᓯᐊᓂᒃ ᐊᓐᓄᕌᕐᑖᑎᑦᓯᓲᖑᑦᓱᓂ ᐱᐅᒃᑯᑎᑦᓯᐊᓂᓪᓗ ᓄᓇᓕᓐᓄᑦ. ᑕᒪᓐᓇ 
ᓲᓱᑦᓴᓯᐊᓲᖅ ᐃᓄᓐᓂᒃ ᐊᑑᑎᒋᐊᒥᒃ ᓱᖃᑦᓯᓂᕐᓂᒃ ᐊᑑᑎᔪᓂᒃ ᐃᓄᐃᑦ ᐃᓕᕐᖁᓯᖏᓐᓂᒃ.

ᐃᓄᐃᑦ ᐅᐱᒍᓱᑦᓯᐊᑐᑦ ᐃᓄᑦᑎᑐᑦ ᐊᑑᑎᔭᐅᑦᓯᐊᖃᑦᑕᖏᓐᓇᒪᑦ. ᒍᐃᒍᐃᑎᑑᕈᓐᓇᓂᖅ 
ᐊᑑᑎᖃᑦᓯᐊᓂᕋᕐᑕᐅᓲᖑᒻᒥᔪᖅ.

ᐃᓱᒪᓚᐅᕋᑕ
ᕋᓗᐊᕐᖁᒎᑦ 
ᐅᑯᓂᖓ?

	+ ᐅᕕᒐᕐᑐᐃᑦ ᖃᓄᐃᑦᑐᑐᐃᓐᓇᓂᒃ ᐱᔪᓐᓇᐅᑎᓖᑦ 
ᐃᓕᑦᓯᒋᐊᒥᒃ ᐃᓄᐃᑦ ᐃᓕᕐᖁᓯᖏᑦᑕ ᐊᐅᓚᓯᐊᕐᑕᖏᓐᓂᒃ.

	+ ᐃᓄᑐᙯᑦ ᐅᐱᒋᔭᐅᑦᓯᐊᓲᑦ ᖃᐅᔨᒪᔭᑐᖃᖏᓐᓄᑦ 
ᐊᒻᒪᓗ ᐃᓄᐃᑦ ᓇᑯᕐᓴᓯᐊᓲᑦ ᐃᓕᓐᓂᐊᑎᑕᐅᓕᕋᒥᒃ 
ᖃᐅᔨᒪᔭᑐᖃᖏᓐᓂᒃ.

	− ᑕᓚᕖᓴ ᖃᕆᑕᐅᔭᒨᓕᖓᔪᐃᓪᓗ ᓱᕐᕃᓂᔪᕕᓃᑦ ᐃᓄᐃᑦ 
ᐃᓅᓯᖏᓐᓂᒃ. ᐳᓛᕆᐊᓪᓗᐊᓲᖑᕈᓐᓀᓚᕿᔪᑦ 
ᐳᓛᕆᐊᓂᕐᓴᐅᖃᑦᑕᓯᒪᑎᓪᓗᑎᑦ ᐸᕐᓀᓗᐊᓲᖑᕈᓐᓀᒥᔪᑦ 
ᓱᖃᑦᓯᓂᕐᓂᒃ.

	− ᐊᓈᓇᒋᔭᐅᔪᑦ ᐊᑦᓱᕈᕐᓇᑐᒃᑰᓲᑦ ᐃᓚᐅᒋᐊᕐᑐᒋᐊᒥᒃ 
ᓱᖃᑦᓯᓂᖃᓕᑐᐊᕐᒪᑦ ᐯᔨᖃᖕᖏᒧᑦ.

ᐃᓄᐃᑦ 
ᐱᒍᒪᔭᖏᑦ

	• ᐊᖑᑏᑦ ᕿᔪᓕᕆᕕᑦᑖᕈᒪᔪᑦ.

	• ᖃᓄᐃᑦᑐᑐᐃᓐᓇᓂᒃ ᐸᕐᓇᓯᒪᐅᑎᓂᒃ ᐅᕕᒐᑦᑐᓅᓕᖓᔪᓂᒃ 
ᐃᓄᑐᖃᕐᓅᓕᖓᔪᓂᓪᓗ.

	• ᐅᕕᒐᕐᑐᑦ ᐅᓇᒻᒥᒍᓱᑦᑎᑕᐅᓂᕐᓴᐅᓗᑎᒃ 
ᐅᐱᒍᓱᓐᓂᓴᐅᑎᑕᐅᓗᑎᓪᓗ ᓴᓇᖕᖑᐊᓂᕐᒨᓕᖓᔪᓂᒃ.

	• ᐅᕕᒐᕐᑐᐃᑦ ᓱᒐᑦᓴᑖᕐᑎᑕᐅᓗᑎᒃ 
ᓄᓇᓕᐊᕐᑎᓯᒍᓐᓇᕋᔭᕐᑐᓂᒃ ᖃᐅᑕᒫᑦ.

ᐃᓅᓂᖅ (2)

ᓇᑭᑦ ᐱᔪᑦ
	> ᓄᓇᓕᐅᑉ ᖁᐊᖃᐅᑎᐊᓗᖓᓂᒃ
	> ᐋᓐᓂᐊᕕᒻᒥᒃ
	> ᓄᓇᓕᐅᑉ 
ᖃᓄᐃᖕᖏᓯᐊᕐᓂᓕᕆᔨᖓᓂᒃ

	> ᑯᐊᐸᒃᑯᓂᒃ
	> ᐆᒪᔪᕐᓂᐊᑎᒃᑯᑦ ᐃᑲᔪᕐᓯᕕᖓᓂᒃ
	> ᓄᐊᑕᓐᑯᓂᒃ
	> ᐸᕐᓇᓯᒪᐅᑎᓂᒃ ᐊᐅᓚᑦᓯᔨᒥᒃ
	> ᐃᓅᓯᓕᕆᔨᒃᑯᓂᒃ
	> ᖃᓄᐅᖕᖏᓯᐊᕐᓂᒧᑦ 
ᑲᑎᖕᖓᔨᐊᐱᓂᓪᓗ

ᓄᓇᓕᐅᑉ ᓲᖑᓂᖏᑦ
ᐊᒡᒍᐃᓂᖅ ᐱᒻᒪᕆᐅᑦᓯᐊᑐᖅ ᓄᓇᓕᒻᒥ ᐊᒻᒪᓗ ᐃᓄᐃᑦ ᐅᐱᒍᓱᑦᓯᐊᑐᑦ ᓄᓇᓖᑦ 
ᑖᑦᓱᒥᖓ ᐃᓄᐃᑦ ᐱᒻᒪᕆᐅᑦᓯᐊᑎᑕᖓᓂᒃ ᐊᓯᐅᔨᓐᓂᖏᒻᒪᑕ. ᐃᓄᐃᑦ Facebook-ᑰᓲᑦ 
ᑐᓴᐅᑎᒃᑯᓘᓐᓃᑦ ᐅᖃᐅᑎᒍᒪᓕᑐᐊᕐᒪᑕ ᓂᕿᖃᕆᐊᒥᒃ ᐊᒡᒍᐃᑕᐅᒍᓐᓇᑐᓂᒃ.

ᓄᓇᓕᐅᑉ ᖁᐊᖃᐅᑎᐊᓗᖓ ᐊᑑᑎᖃᑦᓯᐊᑐᖅ, ᐃᓄᓐᓄᓗᐊᖕᖑᐊᖅ ᐱᔪᓐᓇᓯᐊᖕᖏᑐᓄᑦ 
ᓂᕿᑐᐃᓐᓇᓂᒃ. ᐃᓄᐃᑦ ᓇᑯᕐᓴᓯᐊᓲᑦ ᐱᒍᑦᔨᒍᑎᒥᒃ ᐸᔪᕋᕐᑎᓯᓲᖑᔪᒥᒃ ᐊᑭᖃᖕᖏᑐᓯᐊᒥᒃ 
ᐱᒍᑦᔭᐅᓲᖑᑦᓱᓂ ᐆᒪᔪᕐᓂᐊᑎᒃᑯᑦ ᐃᑲᔪᕐᓯᕕᖓᑕ ᐸᕐᓇᓯᒪᐅᑎᖓᓄᑦ ᓇᑖᓂᒃ 
ᓂᕿᑐᐃᓐᓇᖃᑦᓯᐊᓕᕐᐸᑦ ᓄᓇᓕᓕᒫᓄᑦ.

ᓂᖀᑦ ᐱᒻᒪᕆᐅᑦᓯᐊᑐᑦ ᐃᓚᒌᓄᑦ. ᐃᓄᐃᑦ ᐊᖓᔪᑦᑏᓗᐊᖕᖑᐊᑦ ᐃᓄᑐᙯᓗᐊᖕᖑᐊᓗ 
ᙯᖁᔨᓲᑦ ᓂᕆᒋᐊᕐᑐᖁᔨᑦᓱᑎᒃ ᐃᓚᖓᓂᒃ ᐅᓪᓗᑕᒫᑦ. ᐃᑉᐱᒍᓱᑦᓯᐊᕋᓱᓲᑦ ᐃᓄᓕᒫᑦ 
ᑳᖕᖏᓴᓚᐅᕐᐸᑕ, ᐊᒻᒪᓗ ᐊᓕᐊᓱᑦᓯᐊᓲᑦ ᓂᕆᖃᑎᖃᕆᐊᒥᒃ.

ᐸᕐᓇᓯᒪᐅᑎᒃ ᐃᖃᓗᑉᐱᒨᓕᖓᔪᖅ, ᐊᐅᓚᑕᐅᓲᖅ ᐋᓐᓂᐊᕕᒻᒪᕆᒻᒧᑦ, ᐃᓄᓐᓂᒃ 
ᐱᔪᓐᓇᑎᑦᓯᓲᖅ ᐃᖃᓗᕕᓂᕐᓂᒃ ᐊᑭᖃᖕᖏᑐᓂᒃ ᐊᒻᒪᓗ ᐃᖃᓗᓐᓂᐊᑎᓂᒃ 
ᑮᓇᐅᑦᔭᓴᕐᑎᓯᓲᖑᑦᓱᓂ ᐅᓇᒻᒥᓇᕐᑐᒥᒃ. ᑖᓐᓇ ᐸᕐᓇᓯᒪᐅᑎᒃ ᓇᑯᕆᔭᐅᑦᓯᐊᓲᖅ 
ᓄᓇᓕᓐᓄᑦ ᐊᒻᒪᓗ ᐊᓯᖏᓐᓄᑦ ᓄᓇᓕᓐᓄᑦ ᐱᔪᓐᓇᖃᑕᐅᓲᓄᑦ ᐃᖃᓗᕕᓂᕐᓂᒃ.

ᐊᕐᓀᑦ ᓄᑕᕋᑦᓴᓖᑦ ᓂᕿᓯᒍᑎᑦᓴᑖᕐᑎᑕᐅᓲᑦ ᐃᖃᓗᕕᓂᕐᑖᑎᑕᐅᓲᖑᑦᓱᑎᓪᓗ 
ᐃᑉᐱᒍᓱᑦᓯᐊᓂᕐᒧᑦ ᐱᔪᓐᓇᓯᐊᕋᓗᐊᕐᒪᖔᑕ ᓂᕿᑦᓯᐊᓂᒃ ᓄᑕᕋᑦᓴᖃᕐᓂᓕᒫᖏᓐᓂᒃ.

ᐊᖑᑏᑦ ᐃᖃᓗᓐᓂᐊᕆᐊ ᕐ ᑐᓕᑐᐊ ᕐ ᒪ ᑕ ᐊᐅ ᓪᓚᓴᕆᐊᕆᖁᐊ ᕐ ᑐᓕᑐᐊ ᕐ ᒪ ᑕ 
ᕿᓚᓗᒐᕐᓂᐊᕆᐊᕐᑐᓕᑐᐊᕐᒪᑕᓘᓐᓃᑦ, ᐊᒡᒍᐃᓂᓲᑦ ᐆᒪᔪᕕᓂᕐᑕᕕᓂᖏᓐᓂᒃ ᓄᓇᓕᓕᒫᓄᑦ. 
ᐃᑉᐱᒍᓱᑦᓯᐊᓲᑦ ᐃᓄᓕᒫᑦ ᓂᕿᑐᐃᓐᓇᑖᕐᑎᑕᐅᑦᓯᐊᓂᕐᒪᖔᑕ. ᓄᓇᓕᓕᒫᑦ ᓯᓈᓅᓲᑦ 
ᐁᑦᓯᒋᐊᕐᑐᓱᑎᒃ ᓂᕿᑐᐃᓐᓇᓂᒃ.

ᓂᖀᑦ

ᓂᖀᑦ (2)

ᐃᓱᒪᓚᐅᕋᑕ
ᕋᓗᐊᕐᖁᒎᑦ 
ᐅᑯᓂᖓ?

	+ ᐊᕐᓀᑦ ᓄᑕᕋᑦᓴᓖᑦ ᐃᑲᔪᕐᑕᐅᓲᑦ ᐸᕐᓇᓯᒪᐅᑎᓄᑦ 
ᓂᕿᓅᓕᖓᔪᓄᑦ, ᑖᒃᑯᐊ ᐸᕐᓇᓯᒪᐅᑏᑦ ᐃᑲᔪᓲᑦ 
ᐃᑉᐱᒍᓱᑦᓯᐊᓂᕐᒧᑦ ᖃᓄᐃᖕᖏᓯᐊᕋᓗᐊᕐᒪᖔᑕ 
ᓄᑕᕋᑦᓴᖃᖏᓐᓇᓕᒫᕐᓂᖏᓐᓂᒃ.

	+ ᑲᒃᑲᓛᑦ ᓇᔪᕐᓯᕕᒻᒥ ᓂᕆᒃᑲᑕᐅᓲᑦ ᓂᕿᑐᐃᓐᓇᓂᒃ.

	− ᐃᓚᖏᑦ ᐆᒪᔪᕐᓂᐊᑏᑦ ᓂᐅᕐᕈᓯᒋᐊᖃᓲᑦ ᐆᒪᔪᕐᑕᕕᓂᖏᓐᓂᒃ 
ᑮᑕ ᑭᖕᖒᒪᑦᓯᓲᖑᒻᒪᑕ ᑮᓇᐅᔭᓂᒃ ᐊᐅᓚᑦᓯᓯᐊᕐᓂᒧᑦ 
ᐃᓅᓯᕐᒥᓂᒃ.

	− ᐃᓄᐃᑦ ᐃᓚᖏᑦ ᓂᕿᓯᓲᑦ ᐃᒐᔭᐅᒪᔪᓂᒃ ᑭᓯᐊᓂ 
ᓂᕿᑐᐃᓐᓇᓂᓪᓗ ᐊᑐᐃᓐᓇᕈᕐᑎᑕᐅᓯᒪᔪᓂᒃ ᑭᓯᐊᓂ, 
ᐊᒻᒪᓗ ᖃᐅᔨᒪᖕᖏᑐᑦ ᖃᓄᖅ ᐃᒐᒋᐊᒥᒃ.

	− ᐃᓄᐃᑦ ᐃᓱᒫᓗᓲᑦ ᓯᕗᓂᕐᒥ 
ᓂᕿᑐᐃᓐᓇᖃᑦᓯᐊᓛᕋᓗᐊᕐᒪᖔᑦ ᑮᑕ ᐃᓚᖏᑦ ᐆᒪᔪᐃᑦ 
ᐊᓯᐅᕙᓪᓕᐊᓕᕐᒪᑕ.

ᐃᓄᐃᑦ 
ᐱᒍᒪᔭᖏᑦ

	• ᓄᓇᓕᐅᑉ ᐃᒐᕕᒋᒐᔭᕐᑕᖓᓂᒃ.

	• ᓄᓇᓕᐅᑉ ᖁᐊᖃᐅᑎᐊᓗᖓ 
ᓇᑲᑎᕆᕕᑖᕐᑎᑕᐅᓗᓂ ᓂᕿᓄᑦ.

	• ᓂᐅᕕᕐᓂᐊᕕᓂ ᓂᖀᑦ ᐊᑭᑭᓪᓕᒋᐊᕐᑎᑕᐅᓗᑎᒃ.

ᓇᑭᑦ ᐱᔪᑦ
	> ᓄᓇᓕᐅᑉ 
ᖃᓄᐃᖕᖏᓯᐊᕐᓂᓕᕆᔨᖓᓂᒃ

	> ᐆᒪᔪᕐᓂᐊᑎᒃᑯᑦ ᐃᑲᔪᕐᓯᕕᖓᓂᒃ
	> ᓴᓂᑦᑕᑎᓐᓂᒃ
	> ᐸᕐᓇᓯᒪᐅᑎᓂᒃ ᐊᐅᓚᑦᓯᔨᒥᒃ
	> ᓱᖃᒃᑎᓂᕐᓂᒃ ᐊᐅᓚᑦᓯᔨᒥᒃ
	> ᐅᕕᒐᕐᑐᐃᑦ ᐃᓪᓗᔪᐊᖓᓂᒃ
	> ᖃᓄᐅᖕᖏᓯᐊᕐᓂᒧᑦ 
ᑲᑎᖕᖓᔨᐊᐱᓂᓪᓗ

ᓄᓇᓕᐅᑉ ᓲᖑᓂᖏᑦ
ᓱᖃᑦᓯᓂᕐᓂᒃ ᐊᐅᓚᑦᓯᔨ, ᓄᓇᓕᐅᑉ ᑲᕙᒫᐱᖓ, ᖃᓄᐃᖕᖏᓯᐊᕐᓂᒧᑦ ᑲᑎᖕᖓᔩᓪᓗ 
ᐊᑐᐃᓐᓇᕈᕐᑎᓯᓲᑦ ᓱᖃᑦᓯᓂᕐᓂᒃ ᓄᓇᓕᓐᓄᑦ, ᐊᑑᑎᔭᐅᑦᓯᐊᓲᖑᑦᓱᑎᒃ. ᐊᑐᐃᓐᓇᕈᕐᑎᓯᓲᑦ 
ᐆᒪᔪᕐᓂᐊᕆᐊᕐᑐᑎᑦᓯᓂᕐᒥᒃ ᐃᓅᓱᑦᑐᓄᑦ ᐊᖑᑎᓄᑦ, ᐃᖃᓗᓐᓂᐊᕆᐊᕐᑐᓂᕐᒥᓗ 
ᐊᐅᓪᓚᓴᕆᐊᕆᐊᕐᑐᓂᕐᒥᓗ ᖃᔭᕆᐊᖕᖑᐊᕆᐊᕐᑐᓂᕐᓗ ᐊᕐᓇᓄᑦ ᐅᕕᒐᕐᑐᓄᓪᓗ, ᐊᒻᒪᓗ 
ᐊᕿᒡᒋᓯᐅᕆᐊᕐᑐᓂᖅ ᐃᓄᑐᖃᕐᓄᑦ. ᒪᓕᑦᑏᑦ ᐱᓇᓱᒐᕐᑖᑎᑕᐅᓲᑦ ᐃᑲᔪᖁᔭᐅᑦᓱᑎᒃ ᐃᓄᓐᓂᒃ 
ᓄᓇᓕᐊᕐᑎᓯᓂᕐᒧᑦ ᐊᒻᒪᓗ ᐃᓕᓐᓂᐊᑎᑦᓯᓂᕐᒧᑦ ᖃᓄᐃᑦᑐᑐᐃᓐᓇᓂᒃ ᐱᒍᓐᓇᐅᑎᓂᒃ.

ᐃᓄᐃᑦ ᐊᓕᐊᓱᓲᑦ ᐊᑑᑎᖃᑎᒌᒋᐊᒥᒃ ᓱᖃᑦᓯᓂᕐᓂᒃ ᓯᓚᒥ ᐃᓚᒥᓂᒃ ᐁᑉᐸᖃᕐᓱᑎᒃ, 
ᐊᒻᒪᓗ ᐊᒥᓱᐃᑦ ᑲᒃᑲᓛᑦ ᓄᓇᓕᐊᖃᑕᐅᓲᑦ ᐊᑖᑕᑦᓯᐊᒥᓂᒃ ᐊᓈᓇᑦᓯᐊᒥᓂᓪᓗ ᒪᓕᑦᓱᑎᒃ. 
ᑕᓪᓗᕈᓐᓇᓂᐊᓲᑦ, ᐃᖃᓗᓐᓂᐊᓲᖑᒻᒥᓱᑎᒃ ᐊᐅᓪᓚᓴᕆᐊᓲᖑᒻᒥᓱᑎᒃ, ᐅᕝᕙᓘᓐᓃᑦ 
ᐅᕕᓗᕐᑕᕆᐊᓲᑦ,ᐊᒻᒪᓗ ᐃᓄᓕᒫᑲᓭᑦ ᐊᓕᐊᓱᓲᑦ ᒪᙯᒋᐊᕐᑐᓕᑐᐊᕋᒥᒃ. ᑕᒪᒃᑯᐊ ᓱᖃᑦᓯᓃᑦ 
ᐊᑑᑎᓖᑦ ᐃᓚᒌᓂᒃ ᖃᓂᑕᕇᑦᓯᐊᑎᑦᓯᔪᐃᑦ ᐃᓚᒌᑦᓯᐊᑎᑦᓯᓲᑦ.

ᐃᓄᐃᑦ ᐃᑉᐱᒋᔭᓖᑦ ᑲᒃᑲᓛᑦ ᒪᓕᑦᑎᑕᐅᖃᑦᑕᓯᒪᔪᑦ ᓄᓇᒧᑦ ᐱᕈᕐᓴᑎᓪᓗᒋᑦ 
ᖃᓄᐃᖕᖏᓯᐊᕐᓂᓴᐅᔪᑦ, ᐊᒻᒪᓗ ᐃᓕᑦᓯᓯᒪᑦᓯᐊᓂᖅ ᐆᒪᔪᕐᓂᐊᕆᐊᒥᒃ ᐱᒻᒪᕆᐅᑎᑕᐅᑦᓯᐊᑐᖅ. 
ᐅᕕᒐᕐᑐᐃᑦ ᓄᓇᓕᐊᖃᑎᖃᕈᓐᓇᓯᐊᕐᑐᑦ ᐃᓚᒥᓂᒃ ᐃᓚᓐᓈᒥᓂᓪᓘᓂᑦ, ᐊᒻᒪᓗ ᐃᓕᓴᕐᕕᒃ 
ᐊᑐᐃᓐᓇᕈᕐᑎᓯᓲᖅ ᓱᖃᑦᓯᓂᕐᓂᒃ ᓯᓚᒥ ᒪᕐᕈᕕᑦᓱᑎᒃ ᐊᕐᕌᒍᒥ. ᒪᙯᕝᕕᒃ ᐅᐱᕐᖔᒥ 
ᐃᓕᓐᓂᐊᑎᓄᑦ, ᐊᐅᓚᑕᐅᓲᖅ ᓄᓇᓕᐅᑉ ᖃᓄᐃᖕᖏᓯᐊᓂᓕᕆᔨᖓᓄᑦ, ᐅᐱᕐᖔᓕᒪᖅ 
ᐊᑑᑎᔭᐅᓲᖅ. ᑖᒃᑯᐊ ᐅᕕᒐᕐᑐᐃᑦ ᐱᕈᕐᓯᒪᓕᕈᑎᒃ, ᐃᓕᑦᓯᓯᒪᑦᓯᐊᓛᕐᑐᑦ ᖃᓄᖅ ᓇᒻᒥᓂᖅ 
ᑲᒪᑦᓯᐊᕈᓐᓇᒪᖔᑕ ᐊᓯᖏᓐᓂᓗ, ᐊᒻᒪᓗ ᐆᒪᔪᕐᓯᐅᓂᕐᒥᒃ. ᐱᐅᒃᑯᑎᖃᑦᓯᐊᓛᕐᒥᓱᑎᓪᓗ 
ᐆᒪᔪᕐᓂᐊᓂᕐᒨᓕᖓᔪᓂᒃ ᐊᒻᒪᓗ ᓂᕿᑐᐃᓐᓇᖃᑦᓯᐊᑎᑦᓯᓛᕐᓱᑎᒃ ᐃᓚᒥᓂᒃ.

ᓄᓇᓕᐅᑉ ᐅᒥᐊᖓ ᐱᕕᑦᓴᓯᐊᖅ ᐃᓄᓐᓂᒃ ᓄᓇᓕᐊᕐᑎᓯᒍᓐᓇᒪᑦ ᐊᒻᒪᓗ ᓂᕆᒃᑫᒍᓐᓇᒪᑦ 
ᓄᓇᓕᓐᓂᒃ. ᐊᒻᒪᓗ, ᐃᓄᑐᙯᑦ ᐱᐅᒃᑯᑎᖃᖕᖏᑐᐃᑦ ᐆᒪᔪᕐᓂᐊᓂᕐᒨᓕᖓᔪᓂᒃ ᐱᔪᓐᓇᑐᑦ 
ᐸᕐᓇᓯᒪᐅᑎᓂᒃ ᓄᓂᕙᒋᐊᕐᓂᒧᑦ ᐅᕝᕙᓘᓐᓃᑦ ᐆᒪᔪᕐᓯᐅᒋᐊᕐᑐᑎᑦᓯᒍᓐᓇᑐᓂᒃ. 
ᓂᕆᒋᐊᕐᑐᓂᖅ ᐊᑐᐃᓐᓇᕈᕐᑎᑕᐅᓲᑦ ᒪᙯᒌᕐᑐᕕᓂᐅᑐᐊᕋᒥᒃ.

ᐃᓄᐃᑦ ᓄᓇᓕᐊᓲᑦ ᒪᒥᓴᕆᐊᕐᑐᓂᕐᒧᑦ ᐊᒻᒪᓗ ᐃᓱᒥᓂᒃ ᓄᓪᓚᖓᒋᐊᕋᓱᓐᓂᒧᑦ. ᑕᒪᓐᓇ 
ᐊᓕᐊᒋᔭᐅᑦᓯᐊᓲᖅ ᒫᓐᓇᒧᑦ ᑭᓯᐊᓂ ᐃᓱᒪᒋᐊᖃᓲᖑᒻᒪᑕ. ᓄᓇᓕᒻᒧᑦ ᐅᑎᓕᕋᒥᒃ 
ᖃᓄᐃᖕᖏᓯᐊᕐᓂᓴᐅᓲᑦ ᓄᓪᓚᖓᒋᐊᕐᑐᓱᑎᒃ. ᑌᒫ ᐃᑉᐱᓂᐊᑦᓯᐊᓯᓲᑦ ᐅᑎᓕᕋᒥᒃ ᓄᓇᒥᒃ 
ᐊᓐᓂᑐᕐᑐᕕᓂᐅᒐᒥᓪᓗ ᐆᒪᔪᓂᒃ.

ᓯᐅᐱᕈᕐᓂᐊᓂᖅ ᓱᖃᑦᓯᓂᐅᕗᖅ ᐊᓕᐊᒋᔭᐅᑦᓯᐊᓲᖑᑦᓱᓂ ᐊᒥᓱᓄᑦ ᐃᓄᓐᓄᑦ. 
ᓯᐅᐱᕈᕐᓂᐊᓲᑦ ᐋᕐᕿᓱᐃᓂᕐᒧᑦ ᑕᑯᒥᓇᕐᑐᓂᒃ ᓂᕕᖕᖓᑖᓂᒃ. ᐃᑉᐱᒋᔭᖃᑦᓯᐊᑐᑦ 
ᓄᓪᓚᖓᑦᓯᐊᓂᕐᒥᒃ ᑖᑦᓱᒧᖓ ᓱᖃᑦᓯᓂᕐᒧᑦ.

ᓴᓂᑦᑕᑎ ᓲᓱᑦᓴᓲᖅ ᓄᓇᓕᒻᒥᒃ ᓴᓂᒪᑦᓯᐊᖁᔨᑦᓱᓂ ᓄᓇᓕᒻᒥᒃ ᓄᓇᓕᒻᒥᓗ ᐃᓄᓐᓂᓗ 
ᐊᓕᐊᓱᖁᔨᑦᓱᓂ ᓴᓗᒪᑦᓯᐊᑐᒦᒋᐊᒥᒃ. ᑐᓴᐅᑎᒃᑰᓲᑦ ᐅᖄᒋᐊᕐᑐᓱᑎᒃ ᓯᓚᐅᑉ ᒥᑦᓵᓄᑦ, 
ᐊᒻᒪᓗ ᓴᓗᒻᒪᓭᓃᑦ ᓄᓇᓕᒻᒥ ᐊᑐᐃᓐᓇᕈᕐᑎᓯᓲᑦ ᐊᕐᕌᒍᑕᒫᑦ.

ᓄᓇ

ᓄᓇ (2)

ᐃᓱᒪᓚᐅᕋᑕ
ᕋᓗᐊᕐᖁᒎᑦ 
ᐅᑯᓂᖓ?

	+ ᐅᕕᒐᕐᑐᐃᑦ ᐃᓄᑐᙯᓪᓗ ᐊᒥᓱᓂᒃ ᐱᔪᓐᓇᐅᑎᓖᑦ 
ᓄᓇᓕᐊᕐᓂᒧᑦ.

	− ᐃᓄᐃᑦ ᐱᓇᓱᒐᖃᑦᓯᐊᑐᐃᑦ ᐅᕝᕙᓗ ᐃᓚᐅᑦᓯᐊᓲᑦ ᓄᓇᓕᒻᒥ 
ᖃᐅᑕᒫᑲᓴᒃ ᐅᐸᓘᒪᓗᐊᓲᑦ ᓄᓇᓕᐊᕐᖃᔭᑦᓯᐊᓚᕿᖕᖏᓱᑎᒃ.

	− ᐊᒥᓱᐃᑦ ᐃᓄᐃᑦ ᐆᒪᔪᕐᓂᐊᕈᑎᑦᓴᖃᑦᓯᐊᓲᖑᖕᖏᑐᑦ 
ᐃᖃᓗᓐᓂᐊᕈᑎᑦᓴᖃᑦᓯᐊᓲᖑᖕᖏᓱᑎᓪᓗ 
ᐊᐅᓪᓚᓴᕆᐊᕈᑎᑦᓴᖃᑦᓯᐊᓲᖑᖕᖏᓱᑎᓪᓗ.

	− ᑮᓇᐅᔭᖃᕐᑎᓯᓃᑦ ᓴᓇᖕᖑᐊᓂᕐᒨᓕᖓᔪᑦ ᐊᑑᑎᔭᐅᒍᓐᓇᑐᑦ 
ᐅᑭᐅᒥ ᒪᕐᕉᓂᒃ ᐱᓇᓱᐊᕈᓰᓐᓂᒃ ᑭᓯᐊᓂ, ᐃᒣᒻᒪᑦ 
ᓄᐃᓚᑦᓯᐊᖑᓂᕐᓭᑦ ᐱᔪᓐᓇᑕᐅᓲᑦ ᐅᑭᐅᑦᓴᒥ.

ᐃᓄᐃᑦ 
ᐱᒍᒪᔭᖏᑦ

	• ᐊᒥᓲᓂᕐᓴᓂᒃ ᐸᕐᓇᓯᒪᐅᑎᓂᒃ ᓄᓇᓕᐊᕐᑎᓯᒍᓐᓇᕋᔭᕐᑐᓂᒃ 
ᐃᓄᒻᒪᕆᓂᒃ.

	• ᐊᕌᒍᓕᒫᖅ ᑮᓇᐅᔭᖃᕐᑎᑕᐅᓗᑎᒃ ᑐᑦᑐᕕᓃᑦ 
ᓄᐃᓚᑦᓯᓂᕐᒧᑦ, ᐊᒻᒪᓗ ᐃᓕᓐᓂᐊᒐᑦᓴᓄᑦ 
ᓇᑎᑦᓴᔭᓕᐅᕐᓂᒥᒃ ᐃᓪᓗᕕᒐᕐᓄᑦ.

	• ᓇᓂᒐᓚᖅ ᓴᓂᒃᑯᕕᑖᕐᑎᑕᐅᓗᑎᒃ ᓄᓇᓕᒻᒥ.

ᓄᓇᓕᐅᑉ ᓲᖑᓂᖏᑦ
ᓄᓇᓕᒃ ᐊᒥᓱᓂᒃ ᓯᕗᓕᕐᑎᓕᒃ ᓇᑯᕆᔭᐅᑦᓯᐊᓲᓂᒃ ᐊᑯᓕᕕᒻᒥᐅᓄᑦ. ᓄᐃᑦᓯᔪᕕᓃᑦ 
ᒪᓕᒐᕐᓂᒃ ᐱᒻᒪᕆᐅᑦᓯᐊᑐᓂᒃ ᐊᒻᒪᓗ ᐱᓇᓱᐊᒻᒪᕆᓲᑦ ᐃᑭᑭᓪᓕᒋᐊᕐᑎᓯᒐᓱᓐᓂᒧᑦ 
ᐃᒥᐊᓗᓐᓂᒥᒃ, ᑕᒪᓐᓇ ᐱᓀᓗᑕᐅᓂᕋᕐᑕᐅᓲᖑᒻᒪᑦ ᓄᓇᓕᒻᒥ. ᐊᑐᓲᖑᒻᒥᔪᑦ ᑐᓴᐅᑎᒥᒃ 
ᐃᑉᐱᒍᓱᑦᓯᐊᕋᓱᑦᓱᑎᒃ ᐃᓄᓕᒫᑦ ᖃᐅᔨᒪᑦᓯᐊᕋᓗᐊᕐᒪᖔᑕ ᓱᔪᖃᓕᕐᒪᖔᑦ ᓄᓇᓕᒻᒥ.

ᐃᓚᐅᑦᓯᐊᓂᖅ ᓄᓇᓕᒻᒥ ᐱᔪᕆᓇᕐᑐᓯᐊᖑᕗᖅ ᐃᓄᓐᓄᑦ. ᐃᓄᐃᑦ ᐃᑉᐱᒋᔭᓖᑦ 
ᐅᐱᒍᓱᓐᓂᒥᒃ ᐱᒍᓐᓇᓕᐅᒥᓯᒪᑦᓯᐊᓂᕐᒥᓗ ᐃᑉᐱᓂᐊᖃᑐᐊᕋᒥᒃ ᐊᑑᑎᖃᑦᓯᐊᓂᕐᒥᒃ 
ᓄᓇᓕᓐᓄᑦ ᐊᒻᒪᓗ ᐱᔪᓐᓇᑎᑕᐅᑐᐊᕋᒥᒃ ᓄᐃᑦᓯᓂᕐᒥᒃ ᐱᒍᓐᓇᐅᑎᓂᒃ ᓯᕗᓕᕐᑎᓅᓕᖓᔪᓂᒃ. 
ᑕᒪᓐᓇ ᓱᒐᑦᓴᖃᑦᓯᖃᑎᑦᓯᓲᖅ ᐊᓕᐊᓇᕐᑐᒥᒃ.

ᑎᒥᓕᒫᑲᓭᑦ ᐅᖄᖃᑎᖃᑦᓯᐊᓲᑦ ᓄᓇᓕᒻᒥ. ᓱᖃᑦᓯᓂᕐᓂᒃ ᐊᐅᓚᑦᓯᔨ ᖃᓂᑦᑐᒥ 
ᐱᓇᓱᖃᑎᖃᑦᓯᐊᓲᖅ ᓱᖃᑦᓯᓂᕐᓂᒃ ᑲᑎᖕᖓᔨᓂᒃ ᐃᓕᓐᓂᐊᑎᑦᓯᔨᓂᓪᓗ ᐃᓕᓴᕐᕕᒥ 
ᐊᑐᐃᓐᓇᕈᕐᑎᓯᓂᕐᒧᑦ ᓱᖃᑦᓯᓂᕐᓂᒃ. ᓄᓇᓕᐅᑉ ᑲᕙᒫᐱᖓ, ᓄᓇᒥ ᑎᒍᒥᐊᕐᑎᑯᓪᓗ, 
ᐆᒪᔪᕐᓂᐊᑎᒃᑯᑦ ᐃᑲᔪᕐᓯᕕᖓᓗ ᐱᓇᓱᖃᑎᒌᑦᓯᐊᓲᑦ ᐊᐅᓚᑦᓯᓯᐊᕐᓂᒧᑦ ᐁᕕᕐᓂᐊᓂᕐᒥᒃ 
ᕿᓚᓗᒐᕐᓂᐊᓂᕐᒥᓗ. ᐸᕐᓇᓯᒪᐅᑎᓂᒃ ᐊᐅᓚᑦᓯᔨ ᓲᓱᑦᓴᓲᖑᒻᒥᔪᖅ ᐃᓚᖏᓐᓂᒃ ᐃᓄᓐᓂᒃ 
ᐊᑑᑎᖁᔨᑦᓯᐊᓱᓂ ᓱᖃᑦᓯᓂᕐᓂᒃ ᐱᔪᕆᓇᕐᑐᓯᐊᖑᕈᓐᓇᒪᑕ.

ᐃᓕᓐᓂᐊᑏᑦ ᐱᔪᓐᓇᑐᑦ ᖃᓄᐃᑦᑐᑐᐃᓐᓇᓂᒃ ᐱᔪᓐᓇᐅᑎᓂᒃ ᐃᓕᓐᓂᐊᓂᕐᒧᑦ ᐃᓄᐃᑦ 
ᐃᓕᕐᖁᓯᖏᑦᑕ ᐊᐅᓚᑕᖏᓐᓂᒃ ᒥᕐᓱᕕᒻᒥ, ᒪᙯᕝᕕᒥᓪᓗ, ᐊᒻᒪᓗ ᓱᖃᑦᓯᓃᑦ ᓯᓚᒥ 
ᐊᑑᑎᔭᐅᓕᕋᒥᒃ. ᐆᒪᔪᕐᓂᐊᑎᒃᑯᑦ ᐃᑲᔪᕐᓯᕕᖓᓅᕈᓐᓇᒥᔪᑦ ᐃᓕᓐᓂᐊᕆᐊᕐᑐᓂᕐᒧᑦ. 
ᐃᓄᐃᑦ ᐅᐱᒍᓱᑦᓯᐊᑐᑦ ᐃᓄᐃᑦ ᐃᓕᕐᖁᓯᖏᑦᑕ ᐊᐅᓚᑕᖏᑦ ᐃᓕᓐᓂᐊᑎᑕᐅᖃᑦᑕᖏᓐᓇᒪᑕ.

ᐃᓕᓐᓂᑏᑦ ᓲᓱᒋᔭᐅᓲᑦ ᐃᓕᓐᓂᐊᓯᐊᖁᔭᐅᑦᓱᑎᒃ ᐃᓕᓴᕐᕕᒥ. ᑯᐊᐸᒃᑯᑦ ᐁᑦᑐᐃᓲᑦ 
ᑮᓇᐅᔭᓂᒃ ᐃᓕᓐᓂᐊᑎᑦᓯᐊᖑᓂᕐᐹᓄᑦ ᐱᔭᕇᑦᓯᐊᑐᕕᓂᕐᓄᓗ ᐃᓕᓐᓂᐊᕆᐊᓕᕕᓂᕐᒥᓂᒃ 
ᐅᐱᒍᓱᑦᓯᐊᓂᕐᒧᑦ ᐃᓕᓐᓂᐊᓯᐊᕐᑐᕕᓂᐅᓂᖏᓐᓄᑦ.

ᐅᕕᒐᕐᑐᐃᑦ ᐃᓪᓗᔪᐊᖓ ᐊᑑᑎᖃᑦᓯᐊᑐᖅ ᐊᒻᒪᓗ ᐱᐅᔪᓂᒃ ᓱᕐᕃᓯᒪᔪᖅ ᐅᕕᒐᕐᑐᓄᑦ. 
ᐅᕕᒐᕐᑐᐃᑦ ᑲᑎᒪᔨᕕᓂᖓ ᐱᓇᓱᑦᓯᐊᓯᒪᔪᖅ ᓄᐃᑦᓯᒋᐊᒥᒃ ᐅᕕᒐᕐᑐᐃᑦ ᐃᓪᓗᔪᐊᖓᓂᒃ, 
ᐊᒻᒪᓗ ᐱᒻᒪᕆᐅᑎᑕᐅᑦᓯᐊᑐᖅ ᓄᓇᓕᒻᒥ.

ᓇᑭᑦ ᐱᔪᑦ
	> ᐋᓐᓂᐊᕕᒻᒥᒃ
	> ᓄᓇᓕᐅᑉ 
ᖃᓄᐃᖕᖏᓯᐊᕐᓂᓕᕆᔨᖓᓂᒃ

	> ᑯᐊᐸᒃᑯᓂᒃ
	> ᐃᑯᐊᓪᓚᑐᕐᓂᐊᑎᓂᒃ
	> ᓄᓇᒃᑰᔫᖃᐅᑎᒥᒃ
	> ᓄᓇᒥ ᑎᒍᒥᐊᕐᑎᑯᓐᓂᒃ
	> ᐸᕐᓇᓯᒪᐅᑎᓂᒃ ᐊᐅᓚᑦᓯᔨᒥᒃ
	> ᐃᓕᓐᓂᐊᕕᒻᒥᒃ
	> ᐃᓄᓕᕆᔨᒃᑯᓂᓪᓗ

ᖃᐅᔨᒪᓂᖅ

ᖃᐅᔨᒪᓂᖅ (2)

ᐃᓱᒪᓚᐅᕋᑕ
ᕋᓗᐊᕐᖁᒎᑦ 
ᐅᑯᓂᖓ?

	+ ᓄᓇᓕᒻᒥ ᐅᖄᖃᑎᒌᑦᓯᐊᓲᑦ ᐃᑉᐱᒍᓱᑦᓯᐊᕋᓱᓐᓂᒧᑦ 
ᐃᓄᐃᑦ ᐱᔪᓐᓇᓯᐊᕋᓗᐊᕐᒪᖔᑕ ᓱᖃᑦᓯᓂᕐᓂᒃ ᐊᒻᒪᓗ 
ᓴᐳᒻᒥᓂᖃᑦᓯᐊᕋᓗᐊᕐᒪᖔᑕ.

	− ᓄᓇᓕᐅᑉ ᓯᕗᓕᕐᑎᖏᑦ ᐊᑦᓱᕈᕐᓇᑑᒍᓐᓇᖁᖅ ᐊᓯᑦᔩᒐᓱᒋᐊᒥᒃ 
ᒪᓕᒐᕐᓂᒃ ᐃᓚᖏᓐᓂᒃ ᐊᒻᒪᓗ ᓱᓇᒐᓚᓐᓂᒃ ᐊᑑᑎᔭᐅᓲᓂᒃ 
ᑮᑕ ᐊᓯᑦᔩᒐᔭᑐᐊᕈᑎᒃ ᒪᓕᒐᕐᓂᒃ ᐃᓄᓕᒫᑦ 
ᒪᓕᑦᓯᐊᕆᐊᖃᕋᔭᕐᒪᑕ ᒪᓕᒐᕐᓂᒃ ᓄᑖᓂᒃ.

	− ᑎᒥᐅᔪᐃᑦ ᐅᕕᒐᕐᑐᓅᓕᖓᔪᐃᑦ ᐱᓇᓱᖃᑎᖃᑦᓯᐊᖃᔭᖕᖏᑐᑦ 
ᐊᓯᖏᓐᓂᒃ ᑎᒥᐅᔪᓂᒃ.

ᐃᓄᐃᑦ 
ᐱᒍᒪᔭᖏᑦ

	• ᐊᒥᓲᓂᕐᓴᓂᒃ ᐱᒋᐅᕐᓴᐅᑎᓂᒃ ᐃᓕᓐᓂᐊᕋᑦᓴᓂᓪᓗ 
ᐃᕐᙯᓂᕐᒧᑦ ᐱᓇᓱᑦᑎᓄᑦ, ᐆᑦᑑᑎᒋᓗᒋᑦ ᑌᒃᑯᐊ ᑯᐊᐸᒥ 
ᐸᐱᕆᑦᓯᕕᒻᒥᓪᓗ, ᐊᒻᒪᓗ ᐅᐃᒪᓇᕐᑐᓕᕆᕕᒻᒥ.

	• ᑎᒥᐅᔪᓕᒫᑦ ᓄᓇᓕᒻᒥ ᐱᓇᓱᖃᑎᒌᑦᓯᐊᓂᕐᓴᐅᓕᕐᓗᑎᒃ 
ᐊᑑᑎᒐᓱᓂᕐᒧᑦ ᖃᓄᐃᑦᑐᑐᐃᓐᓇᓂᒃ ᐋᕐᕿᒍᑎᑦᓴᓂᒃ 
ᐋᕐᕿᒋᐊᕋᓱᓂᕐᒧᑦ ᓄᓇᓕᐅᑉ ᐱᓀᓗᑕᖏᓐᓂᒃ.

	• ᒪᓕᒐᑦᓯᐊᖑᓂᕐᓴᓂᒃ ᐃᓕᓐᓂᐊᓂᕐᒧᑦ ᑐᖓᓕᐊᓂ 
ᐱᖓᔪᐊᓂᓪᓘᓃᑦ ᐅᖃᐅᓯᕐᒥᒃ ᐃᓕᓴᕐᕕᒥ, ᑮᑕ 
ᐃᓄᓕᒫᑲᓭᑦ ᐊᑦᓱᕈᕐᓇᑑᓂᕃᓲᖑᒻᒪᑕ ᐱᒋᐊᖕᖓᓕᑐᐊᕋᒥᒃ 
ᐃᓕᓐᓂᐊᕆᐊᒥᒃ ᐅᖃᐅᓯᕐᒥᒃ ᓄᑖᒥᒃ ᐱᖓᓱᓂᒃ 
ᐳᕐᑐᓂᓕᓐᓃᓕᑐᐊᕋᒥᒃ.

	• ᐊᒥᓲᓂᕐᓴᓂᒃ ᐃᓪᓗᓂᒃ ᐊᑑᑎᔭᐅᒍᓐᓇᕋᔭᕐᑐᓂᒃ 
ᓇᔪᕐᑎᓯᓂᕐᒧᑦ ᐱᒋᐅᕐᓴᑎᑦᓯᔨᓂᒃ ᓄᓇᓕᐊᓕᑐᐊᕋᒥᒃ.

	• ᐅᕕᒃᑫᑦ ᑲᑎᖕᖓᔨᖏᓐᓂᒃ ᑲᑎᖕᖓᔨᑖᕆᐊᓪᓚᓗᑎᒃ, ᑮᑕ 
ᐃᓕᓐᓂᐊᑎᑦᓯᓲᖑᒻᒪᑕ ᐱᒍᓐᓇᐅᑎᓂᒃ 
ᓯᕗᓕᕐᑎᓅᓕᖓᔪᓂᒃ ᐊᓯᖏᓐᓂᓗ ᐱᒍᓐᓇᐅᑎᑦᓯᐊᓂᒃ 
ᐃᓅᓱᑦᑐᓄᑦ ᐱᒍᓐᓇᓕᐅᒥᑎᑦᓯᒍᓐᓇᑐᓂᓪᓗ.

ᓄᓇᓕᐅᑉ ᓲᖑᓂᖏᑦ
ᐃᓄᐃᑦ ᖃᓄᐃᑦᑐᑐᐃᓐᓇᓂᒃ ᐱᔪᓐᓇᐅᑎᓖᑦ ᐃᓕᑦᓯᓯᒪᑦᓯᐊᓂᕐᒥᒃ ᐱᒍᓐᓇᐅᑎᓂᒃ 
ᐱᓇᓱᒐᕐᑖᑎᑦᓯᒍᓐᓇᕋᔭᕐᑐᓂᒃ. ᐃᓅᓱᑦᑐᐃᑦ ᐊᖑᑏᑦ ᐊᖑᑏᓪᓗ ᒪᓕᑦᑎᕈᒍᓐᓇᓯᐊᕐᑐᑦ 
ᐃᓕᓐᓂᐊᕇᑐᐊᕋᒥᒃ ᐆᒪᔪᕐᓂᐊᓂᕐᒥᒃ ᐊᓐᓇᐅᒪᒐᓱᐊᕐᓂᒥᓪᓗ ᓄᓇᒥ, ᐊᒻᒪᓗ ᐊᕐᓀᑦ 
ᓂᐅᕐᕈᓯᒍᓐᓇᓲᑦ ᐊᓐᓄᕌᓕᐅᕐᑕᕕᓂᖏᓐᓂᒃ ᐃᓕᑦᓯᓯᒪᑦᓯᐊᕇᑐᐊᕋᒥᒃ ᒥᕐᓱᓂᕐᒥᒃ.

ᓄᓇᓕᒃ ᐊᓂᕉᑕᕆᑦᓯᐊᓲᖅ ᑮᓇᐅᔭᖃᕐᑎᑕᐅᓂᕐᒧᑦ. ᐸᕐᓇᓯᒪᐅᑎᓂᒃ ᐊᐅᓚᑦᓯᔨ 
ᓇᕝᕚᕈᓐᓇᓲᖅ ᑮᓇᐅᔭᖃᕐᑎᑕᐅᓂᕐᓂᒃ ᓱᖃᑦᓯᓂᕐᓄᑦ ᐸᕐᓇᓯᒪᐅᑎᓄᓪᓘᓃᑦ, ᑯᐊᐸᒃᑯᓗ 
ᐊᑭᑭᓪᓕᒋᐊᕐᑎᓯᓲᖅ ᐸᕐᓇᓯᒪᐅᑎᓄᑦ ᐃᓕᓐᓂᐊᑎᓅᓕᖓᔪᓄᑦ ᐅᕕᒐᕐᑐᓅᓕᖓᔪᓄᓪᓘᓃᑦ. 
ᓱᖃᑦᓯᓂᕐᓂᒃ ᑲᑎᖕᖓᔩᑦ ᐊᓂᕉᑕᕆᑦᓯᐊᓲᖑᒻᒥᔪᑦ bingo-ᒥᒃ ᓂᐅᕕᕐᓂᐊᕈᐊᐱᒥᓪᓗ. 
ᑮᓇᐅᔭᓕᐅᕐᑕᕕᓃᑦ ᐃᑲᔪᓲᑦ ᑮᓇᐅᔭᑎᒍᑦ ᓄᓇᓕᐅᑉ ᓱᖃᑦᓯᓂᖏᓐᓄᑦ.

ᐃᓄᐃᑦ ᐃᑉᐱᒋᔭᓖᑦ ᐱᓇᓱᒐᖃᑦᓯᐊᓂᕐᒥᒃ ᐊᐅᓚᑦᓯᓯᐊᕈᓐᓇᑐᓂᒃ ᓄᓇᓕᒻᒥᒃ. ᐃᓄᐃᑦ 
ᐱᓇᓱᒐᖃᑐᐊᕐᐸᑕ ᑮᓇᐅᑦᔭᓴᑦᓯᐊᓲᒥᒃ ᐊᒻᒪᓗ ᐃᑉᐱᒋᔭᖃᑐᐊᕐᐸᑕ ᐅᐱᒋᔭᐅᑦᓯᐊᓂᕐᒥᒃ, 
ᐊᔪᐃᓐᓇᓯᐊᕈᒪᓯᓲᑦ ᑲᔪᓯᑦᓯᐊᕈᒪᓚᕿᑦᓱᑎᓪᓗ ᐱᑦᓯᐊᓂᕐᓴᐅᒍᒪᓚᕿᑦᓱᑎᓪᓗ 
ᐁᑦᑐᐃᒍᓐᓇᓚᕿᑦᓱᑎᓪᓗ ᐱᒍᑦᔨᒍᑎᑦᓯᐊᓂᒃ.

ᖃᓄᐃᑦᑐᑐᐃᓐᓀᑦ ᐸᕐᓇᓯᒪᐅᑏᑦ ᐊᐅᓚᑕᐅᓲᑦ ᓄᓇᓕᐅᑉ ᑲᕙᒫᐱᖓᓄᑦ, ᐃᓕᓐᓂᐊᕕᐅᑉ 
ᐊᓪᓚᕕᒻᒪᕆᖓᓄᑦ, ᐅᕝᕙᓘᓐᓃᑦ ᓄᓇᒥ ᑎᒍᒥᐊᕐᑎᑯᓐᓄᑦ ᐱᓇᓱᒐᕐᑖᑎᑦᓯᓲᑦ ᓄᓇᓕᓐᓄᑦ, 
ᐅᑯᐊ ᐆᑦᑑᑎᒋᓗᒋᑦ ᐃᓕᓐᓂᐊᑏᑦ ᐅᕝᕙᓘᓐᓃᑦ ᒪᓕᑦᑏᑦ ᐃᓕᓐᓂᐊᑎᑦᓯᓲᑦ ᐃᓄᐃᑦ 
ᐃᓕᕐᖁᓯᖏᑦᑕ ᐊᐅᓚᓯᐊᕐᑕᖏᓐᓂᒃ. ᒪᑭᕝᕕᑯᑦ ᑮᓇᐅᔭᖃᕐᑎᓯᓲᖑᒻᒥᔪᖅ ᐃᓄᓐᓂᒃ 
ᓴᓇᖕᖑᐊᖁᔨᑦᓱᑎᒃ , ᐱᐅᒃᑯᑎᓕᐅᖁᔨᑦᓱᑎᒃ , ᐊᓐᓄᕌᓕᐅᖁᔨᑦᓱᑎᓪᓘᓃᑦ . 
ᑮᓇᐅᑦᔭᓴᑦᓯᐊᑎᑦᓯᓲᖅ ᓄᓇᓕᓐᓄᑦ ᐊᒻᒪᓗ ᐃᓄᓐᓂᒃ ᓂᐅᕕᕈᓐᓇᑎᑦᓯᓚᕿᑦᓱᑎᒃ 
ᓱᓇᒐᓚᑦᓯᐊᓂᒃ.

ᓄᓇᓕᒃ ᐊᑦᑕᑐᕐᑎᓯᒍᓐᓇᓲᖅ ᐃᓂᕐᕋᐅᑎᓂᒃ ᐃᓄᓐᓄᑦ ᐃᓂᕐᕋᐅᑎᖃᖕᖏᑐᓄᑦ 
ᐆᒪᔪᕐᓯᐅᒍᒪᔪᓄᓪᓗ. ᓂᐅᕐᕈᓯᓲᖑᒻᒥᔪᖅ ᐱᐅᒃᑯᑎᓂᒃ ᐆᒪᔪᕐᓂᐊᓂᕐᒨᓕᖓᔪᓂᒃ ᕿᑎᕐᖃᒥ 
ᐊᑭᑭᓪᓕᒋᐊᕐᓯᒪᔪᓂᒃ ᐃᓚᐅᔫᓕᓐᓄᑦ ᐃᑲᔪᕋᓱᑦᓱᑎᒃ ᓱᓇᓕᒫᑦ ᑕᕐᕋᒥ ᐊᑭᑐᔪᐊᓘᒻᒪᑕ 
ᐊᒻᒪᓗ ᓲᓱᑦᓴᕋᓱᑦᓱᑎᒃ ᐆᒪᔪᕐᓂᐊᓂᕐᒥᒃ.

ᓇᑭᑦ ᐱᔪᑦ
	> ᓯᐊᕐᕆᔭᕐᕕᒥᒃ
	> ᑮᓇᐅᔭᖃᐅᑎᒥᒃ
	> ᐋᓐᓂᐊᕕᒻᒥᒃ
	> ᑯᐊᐸᐅᑉ ᓯᓂᑦᕕᖓᓂᒃ
	> ᑯᐊᐸᒃᑯᓂᒃ
	> ᑐᓴᐅᑎᒥᒃ
	> ᓴᓇᕕᒥᒃ
	> ᐅᕐᓱᐊᓗᓐᓂᐊᕕᒻᒥᒃ
	> ᐆᒪᔪᕐᓂᐊᑎᒃᑯᑦ ᐃᑲᔪᕐᓯᕕᖓᓂᒃ
	> ᓄᓇᒥ ᑎᒍᒥᐊᕐᑎᑯᓐᓂᒃ
	> ᓄᐊᑕᓐᑯᓂᒃ
	> ᐸᕐᓇᓯᒪᐅᑎᓂᒃ ᐊᐅᓚᑦᓯᔨᒥᒃ
	> ᓱᖃᑦᓯᓂᕐᓂᒃ ᐊᐅᓚᑦᓯᔨᒥᒃ
	> ᐅᕕᒃᑫᐃᑦ ᓴᐳᒻᒥᔨᒃᑯᖏᓐᓂᓗ

ᒪᑭᑕᒐᓱᐊᕈᑎᑦᓭᑦ ᑮᓇᐅᑦᔭᓴᕐᓂᑯᑦ

ᒪᑭᑕᒐᓱᐊᕈᑎᑦᓭᑦ ᑮᓇᐅᑦᔭᓴᕐᓂᑯᑦ (2)

ᐃᓱᒪᓚᐅᕋᑕ
ᕋᓗᐊᕐᖁᒎᑦ 
ᐅᑯᓂᖓ?

	+ ᐃᓕᓐᓂᐊᑏᑦ ᐱᔪᓐᓇᓯᐊᕐᑐᑦ ᐱᓇᓱᒐᕐᓂᒃ 
ᖃᐅᑕᒫᕐᓅᓕᖓᖕᖏᑐᓂᒃ ᐅᐱᕐᖔᒨᓕᖓᔪᓂᓪᓗ.

	+ ᐊᒥᓱᐃᑦ ᐊᕐᓀᑦ ᐱᓇᓱᒐᓖᑦ ᓄᓇᓕᒻᒥ ᐊᒻᒪᓗ 
ᓂᐅᕐᕈᓯᓂᕐᓴᐅᓲᑦ ᓴᓇᖕᖑᐊᑕᕕᓂᕐᒥᓂᒃ ᐊᖑᑎᓄᑦ.

	− ᓱᓇᓕᒫᑦ ᐊᐅᓚᑦᓯᓯᐊᕐᑎᓯᒍᓐᓇᑐᑦ ᐃᓅᓯᕐᒥᒃ ᐊᑭᑐᔪᐹᓗᐃᑦ.

	− ᐃᓄᐃᑦ ᐊᓂᕐᕋᓖᑦ ᐱᓀᓗᑕᓕᓐᓂᒃ ᐊᑦᓱᕈᕐᓇᑐᒃᑰᓲᑦ 
ᐱᓇᓱᒐᕐᑖᕋᓱᒋᐊᒥᒃ ᐅᕝᕙᓘᓐᓃᑦ ᐃᓚᐅᑦᓯᐊᖃᑦᑕᕆᐊᒥᒃ 
ᓄᓇᓕᐅᑉ ᐸᕐᓄᓯᒪᐅᑎᖏᓐᓄᑦ.

	− ᐃᓚᖏᑦ ᐃᓄᐃᑦ ᐊᑦᓱᕈᕐᓇᑐᒃᑰᓲᑦ ᓂᕿᓯᒐᓱᒋᐊᒥᒃ ᐊᒻᒪᓗ 
ᓱᓇᒐᓚᓐᓂᒃ ᑭᖕᖒᒪᒋᔭᐅᓲᓂᒃ ᑮᑕ ᑐᑭᑖᕆᓲᖑᔭᖏᓐᓄᑦ 
ᐃᓅᓯᕐᒥᓂᒃ.

	− ᐃᓄᐃᑦ ᑮᓇᐅᑦᔭᓴᕐᑎᑕᐅᑦᓯᐊᓲᖑᖕᖏᑐᑦ ᐱᓇᓱᒐᕐᒥᓄᑦ 
ᑲᔪᓯᒍᒪᑦᓯᐊᓚᕿᓲᖑᖕᖏᑐᑦ ᐱᓇᓱᒐᕐᒥᓂᒃ ᐊᒻᒪᓗ ᐊᑯᓂ 
ᐊᑕᑯᑖᓚᕿᓲᖑᖕᖏᑐᑦ.

ᐃᓄᐃᑦ 
ᐱᒍᒪᔭᖏᑦ

	• ᐊᒥᓲᓂᕐᓴᓂᒃ ᑮᓇᐅᔭᖃᕐᑎᑕᐅᓗᑎᒃ ᓄᐃᑦᓯᒐᓱᓐᓂᒧᑦ 
ᐊᒥᓲᓂᕐᓴᓂᒃ ᐱᓇᓱᒐᕐᓂᒃ ᑮᓇᐅᑦᔭᓴᕐᓂᓴᐅᓲᖑᔪᓂᒃ.

	• ᐸᕐᓇᓯᒪᐅᑏᑦ ᑮᓇᐅᔭᖃᕐᑎᑕᐅᑦᓯᐊᖏᑦᑐᑦ 
ᐱᔪᓐᓇᑎᑕᐅᑦᓯᐊᓂᕐᓴᐅᓕᕐᓗᑎᒃ ᑮᓇᐅᔭᖃᕐᑎᑕᐅᓂᕐᓂᒃ 
ᐊᒻᒪᓗ ᒪᓕᒐᖃᓪᓗᐊᑎᑕᐅᓪᓗᐊᕈᓐᓀᓕᕐᓗᑎᒃ 
ᑮᓇᐅᔭᖃᕐᑎᑕᐅᓂᕐᒧᑦ.

	• ᑕᑯᓯᒪᓂᖅ ᖃᓄᒋᐊᓪᓚᖅ ᐱᓇᓱᑦᑏᑦ ᓯᕕᑐᔫᓂᕐᓴᒧᑦ 
ᐱᓇᓱᑦᑎᒋᔭᐅᒍᓐᓇᕋᔭᕐᒪᖔᑕ ᐱᓇᓱᑦᑏᑦ 
ᐊᓯᑦᔨᑲᑦᑕᓲᖑᒻᒪᑕ ᐊᒻᒪᓗ ᑕᑯᓯᒪᓗᑎᒃ 
ᐃᓇᖏᕐᑎᓯᔨᑦᓴᓂᒃ ᐱᓇᓱᑦᑎᓂᒃ ᐃᓇᖏᕈᓐᓇᕋᔭᕐᑐᓂᒃ 
ᓄᐃᖕᖏᑐᐊᕐᐸᑕ ᐊᒻᒪᓗ ᐱᓇᓱᒍᒣᓰᓐᓇᑐᐊᕐᐸᑕᓗ.

	• ᐃᑉᐱᒍᓱᓂᕐᓴᐅᓗᑎᒃ ᐅᐱᒋᔭᐅᑦᓯᐊᓂᕐᒥᒃ ᐱᓇᓱᑦᑕᒥᓄᑦ 
ᐱᓇᓱᒐᕐᒥᓂᒃ.

	• ᑮᓇᐅᔭᕐᑖᑎᑕᐅᓂᕐᓴᐅᓗᑎᑦ ᐃᑲᔪᕋᔭᕐᑐᓂᒃ ᓂᐅᕕᕆᐊᒥᒃ 
ᑭᖕᖒᒪᒋᔭᕐᒥᓂᒃ ᓱᓇᓕᒫᑦ ᐊᑭᑐᔪᐹᓘᒻᒪᑕ ᑕᕐᕋᒥ.

	• ᖃᐅᔨᒪᔪᒻᒪᕇᑦ ᐃᑲᔪᓛᕐᑐᑦ ᐅᑎᕐᑎᓯᓂᕐᒧᑦ ᓵᖕᖑᐊᑏᑦ 
ᑲᑎᖕᖓᔨᖏᓐᓂᒃ ᐊᒻᒪᓗ ᐊᓂᒎᑕᕆᑦᓯᐊᑎᒐᓱᓪᓗᒋᑦ. 
ᐱᒍᓐᓇᕕᖃᑦᓯᐊᓕᕐᓗᑎᓪᓗ.

ᓄᓇᓕᐅᑉ ᓲᖑᓂᖏᑦ
ᓄᓇᓕᐅᑉ ᓱᓇᓱᐊᕈᑎᑦᓴᖏᑦ ᖃᓄᐃᖕᖏᓯᐊᕐᓂᒨᓕᖓᔪᑦ ᐊᑑᑎᑦᓯᐊᕈᓐᓇᑐᑦ. ᐅᓇ 
ᐆᑦᑑᑎᒋᓗᒍ, ᐊᒥᓱᐃᑦ ᐃᓕᓐᓂᐊᒐᑦᓭᑦ ᕿᖓᒃᑯᑦ ᓴᓗᒪᑦᓯᐊᓂᕐᒨᓕᖓᔪᑦ 
ᐃᓕᓐᓂᐊᑎᑕᓯᒪᓕᕐᑐᑦ, ᑕᒪᓐᓇ ᐃᑲᔪᑦᓯᐊᓯᒪᓕᕐᑐᖅ ᐱᓀᓗᑕᖃᖕᖏᓂᕐᓴᐅᑎᑦᓯᓚᕿᑦᓱᑎᒃ 
ᐊᓂᕐᓵᓂᕐᒨᓕᖓᔪᓂᒃ ᓄᓇᓕᒻᒥ. ᐊᒻᒪᓗ, ᑌᒣᑦᑐᐃᑦ ᓱᓇᓱᐊᕈᑎᑦᓭᑦ ᐃᑲᔪᓯᒪᓕᕐᑐᑦ 
ᐊᖓᔪᕐᖄᕆᔭᐅᔪᓂᒃ ᖃᓄᖅ ᑲᒪᑦᓯᐊᕆᐊᓪᓚᕈᓐᓇᕋᔭᕐᒪᖔᑕ ᕿᑐᕐᖓᒥᓂᒃ 
ᖃᓂᒻᒪᓕᑐᐊᕋᒥᒃ ᐋᓐᓂᐊᕕᓕᐊᑲᐱᑐᐃᓐᓇᕈᓐᓀᓗᑎᒃ. ᓄᓇᓕᐅᑉ ᑐᓴᐅᑎᖓ 
ᐊᑑᑎᖃᑦᓯᐊᑐᖅ ᐃᓕᓐᓂᐊᑎᑦᓯᓂᕐᒧᑦ ᐃᓄᓐᓂᒃ ᐃᓗᓯᖃᑦᓯᐊᓂᕐᓲᓕᖓᔪᓂᒃ ᐊᒻᒪᓗ 
ᑐᓴᕐᑎᓯᑦᓯᐊᓲᖅ ᑐᓴᕋᑦᓴᓯᐊᓂᒃ.

ᐃᓄᐃᑦ ᐃᑉᐱᒋᔭᓖᑦ ᐱᔪᓐᓇᓯᐊᕐᓂᖅ ᐱᒍᑦᔨᒍᑎᓂᒃ ᖃᓄᐃᖕᖏᓯᐊᕐᓂᒨᓕᖓᔪᓂᒃ 
ᓄᓇᓕ ᒻ ᒥ  ᐱᐅᓂ ᕐ ᓴ ᐅᓂᕃᓲ ᑦ  ᐱᐅ ᑦ ᓴᖏᓐᓂᓴᐅ ᑦ ᓱᑎ ᒃ  ᐱᒍ ᑦ ᔨ ᒍᑎᓂ ᒃ 
ᖃᓄᐃᖕᖏᓯᐊᕐᓂᒨᓕᖓᔪᓂᒃ ᖃᓪᓗᓈᑦ ᓄᓇᓕᖏᓐᓂᒃ. ᐋᓐᓂᐊᓯᐅᕐᑏᑦ ᖃᐅᔨᒪᑦᓯᐊᓲᑦ 
ᓄᓇᓕᓐᓂᒃ, ᐊᒻᒪᓗ ᐋᓐᓂᐊᓯᐅᕐᑎᐅᑉ ᖃᐅᔨᒪᑦᓯᐊᕆᐊᓕᖏᓐᓂᒃ ᖃᐅᔨᒪᑦᓯᐊᒥᔪᑦ, ᐊᒻᒪᓗ 
ᓱᑲᑦᑐᒥᒃ ᖃᐅᔨᑦᓴᐅᑎᒋᒍᓐᓇᓲᑦ ᓱᓇᒥᒃ ᐋᓐᓂᐊᖃᕐᒪᖔᑕ ᐱᒍᑦᔭᐅᔪᓕᒫᑲᓭᑦ 
ᐅᖃᐅᑎᔭᐅᑲᐱᒍᓐᓇᓚᕿᑦᓱᑎᒃ ᐋᓐᓂᐊᑖᕐᑐᕕᓂᐅᕈᑎᒃ.

ᑐᓵᔩᑦ ᐊᑑᑎᖃᑦᓯᐊᑐᑦ ᐃᑲᔪᑦᓯᐊᓲᖑᒻᒪᑕ. ᐱᓇᓱᒍᒣᓐᓇᓕᒫᓲᑦ ᐃᑲᔪᕈᒪᑦᓯᐊᓱᑎᒃ, 
ᐅᑉᐱᒋᔭᐅᑦᓯᐊᕈᓐᓇᒥᑦᓱᑎᒃ, ᐊᒻᒪᓗ ᐃᓕᓐᓂᐊᕈᒣᓐᓇᓕᒫᓲᑦ ᓱᓇᒐᓚᓐᓂᒃ. 
ᐱᒋᐅᕐᓴᑎᑕᐅᑦᓯᐊᓲᑦ ᐋᓐᓂᐊᓯᐅᕐᑎᓅᓕᖓᔪᓂᒃ ᖃᓄᐃᑦᑐᑐᐃᓐᓇᓄᑦ ᐱᓇᓱᒋᐊᓕᒥᓄᑦ, 
ᐅᑯᐊ ᐆᑦᑑᑎᒋᓗᒋᑦ ᐋᓐᓂᐊᕕᒻᒥ ᐊᑎᕐᒥᓂᒃ ᐁᑦᑐᐃᕕᒃ ᓇᐅᒃᑯᓗᐊᖅ ᐋᓐᓂᐊᒪᖔᕐᒥ 
ᐊᒻᒪᓗ ᐱᐅᒃᑯᑏᑦ ᖁᐱᕐᖁᐃᔦᒍᑎᐅᓲᑦ. ᖃᓂᑦᑐᒥᒃ ᐱᓇᓱᖃᑎᖃᑦᓯᐊᓲᑦ ᐃᓗᓯᓕᕆᔨᓂᒃ 
ᐱᔪᓐᓇᑎᑦᓯᓯᐊᕋᓱᓐᓂᒧᑦ ᖃᓄᐃᑦᑐᑐᐃᓐᓇᓂᒃ ᐋᕐᕿᒍᑎᓂᒃ ᐱᓀᓗᑕᓄᑦ 
ᐋᓐᓂᐊᓅᓕᖓᔪᓄᑦ ᐊᑑᑎᓂᕐᓴᐅᔪᓂᒃ ᐃᓄᐃᑦ ᐃᓕᕐᖁᓯᖏᓐᓂᒃ, ᐆᑦᑑᑎᒋᓗᒍ 
ᖁᐊᕐᑎᓯᓂᖅ ᓂᕿᑐᐃᓐᓇᓂᒃ ᓂᕆᔭᐅᓚᐅᕋᑕᕋᑎᒃ.

ᓄᓇᓕᐅᑉ ᐱᓇᓱᑦᑎᖏᑦ ᐊᒻᒪᓗ ᓄᓇᓕᐅᑉ ᖃᓄᐃᖕᖏᓯᐊᕐᓂᓕᕆᔨᖓ ᖃᐅᔨᒪᓂᖃᑦᓯᐊᒥᔪᑦ 
ᐃ ᑲ ᔪ ᑦ ᓯ ᐊ ᓲ ᖑ ᒻ ᒥ ᓱ ᑎ ᓪ ᓗ  ᓄ ᓇ ᓕ ᓐ ᓂ ᒃ .  ᑲ ᒪ ᑦ ᓯ ᐊ ᖏ ᓐ ᓇ ᓕ ᒫ ᕋ ᓱ ᓲ ᑦ 
ᑐ ᖕ ᖓ ᓇ ᑦ ᓯ ᐊ ᕋ ᓱ ᐃ ᓐ ᓇ ᓕ ᒫ ᕋ ᓱ ᓲ ᖑ ᑦ ᓱ ᑎ ᓪ ᓗ  ᐊ ᒻ ᒪ ᓗ  ᐃ ᓄ ᓕ ᒫ ᓂ ᒃ 
ᐊᑦᔨᒌᑦᑎᓯᓯᐊᕋᓱᓲᖑᑦᓱᑎᓪᓗ. ᐊᑐᐃᓐᓇᕈᕐᑎᓯᓲᖑᑦᓱᑎᓪᓗ ᐊᒥᓱᐹᓗᓐᓂᒃ ᓱᖃᑦᓯᓂᕐᓂᒃ 
ᐃᓕᓐᓂᐊᑎᑦᓯᒐᓱᓲᖑᔪᓂᒃ ᓱᓇᒐᓚᓐᓂᒃ ᐃᓄᓐᓄᑦ, ᐅᑯᐊ ᐆᑦᑑᑎᒋᓗᒋᑦ ᐃᓕᓐᓂᐊᒐᑦᓭᑦ 
ᐃᓕᓴᕐᕕᒥ, ᐅᖄᖃᑎᒌᒋᐊᕐᑐᓂᖅ, ᐊᒻᒪᓗ ᓱᖃᑦᓯᓃᑦ ᓯᓚᒥ.

ᐅᑉᐱᓂᖅ ᐊᓂᕐᓂᓗ ᐱᒻᒪᕆᐅᑎᑕᐅᑦᓯᐊᑐᑦ ᖃᓄᐃᖕᖏᓯᐊᕐᓂᒧᑦ. ᐊᑖᑕᑦᓯᐊᕆᔭᐅᔪᑦ 
ᐊᓈᓇᑦᓯᐊᕆᔭᐅᔪᐃᓪᓗ ᐃᓕᓐᓂᐊᑎᑦᓯᓲᑦ ᑐᑦᓯᐊᓂᕐᒥᒃ ᐃᕐᖑᑕᕐᒥᓄᑦ.

ᐃᓄᐃᑦ ᐃᑉᐱᒋᔭᓖᑦ ᐃᓄᐃᑦ ᓄᕐᖃᑐᐊᕋᒥᒃ ᐊᑑᑎᓗᐊᕐᓂᒥᒃ ᐋᖓᔮᓐᓇᑐᓂᒃ, 
ᐊᑑᑎᒍᓐᓇᓂᕐᓴᐅᓚᕿᓲᑦ ᓱᖃᑦᓯᓂᕐᓂᒃ ᐊᒻᒪᓗ ᐊᓕᓱᒍᓐᓇᓕᕐᓱᑎᓪᓗ ᐃᓅᓯᕐᒥᓂᒃ.

ᐃᓄᑐᙯᑦ ᐱᕕᑦᓴᐅᓯᐊᖑᔪᑦ ᓄᓇᓕᓐᓄᑦ. ᐃᑲᔪᓲᑦ ᐃᓄᓐᓂᒃ ᑕᑯᓯᒪᕋᓱᓂᕐᒥᒃ 
ᐋᕐᕿᒋᐊᕈᑎᓂᒃ ᐱᓀᓗᑕᖏᓐᓄᑦ.

ᓄᓇᓖᑦ ᐊᑦᓱᕈᕐᓇᑐᒃᑰᓗᐊᓕᑐᐊᕋᒥᒃ ᓄᓇᓕᒻᒥ, ᐃᓄᐃᑦ ᖃᓂᑕᕇᑦᓯᐊᓂᕐᓴᐅᓯᓲᑦ 
ᒪᒥᓴᕋᓱᑦᓯᐊᓂᕐᒧᑦ ᓱᕐᕋᓇᕐᑐᑰᓗᐊᕐᑎᓯᑦᑌᓕᒐᓱᑦᓱᑎᓪᓗ ᑲᒃᑲᓛᓂᒃ. ᑯᐊᐸᒃᑯᑦ 
ᐃᑲᔪᓲᖑᒻᒥᔪᑦ ᐃᓚᒌᓄᑦ ᐃᓅᒍᓐᓀᔨᐊᖃᕐᑐᕕᓂᕐᓂᒃ ᓂᕿᑖᕐᑎᓯᑦᓱᑎᒃ.

ᐅᖄᖃᑎᖃ ᑦ ᓯ ᐊᓂ ᖅ  ᐱ ᒻ ᒪᕆᐅ ᑦ ᓯ ᐊ ᒪ ᑦ  ᐊ ᑑᑎ ᑯ ᔭ ᐅ ᑦ ᓯ ᐊ ᓲ ᖅ  ᐃᓄᐃ ᑦ 
ᐊᑦᓱᕈᕐᓇᑐᒃᑰᓗᐊᕇᕐᑐᕕᐅᒍᑎᒃ. ᐳᓖᓯᒃᑯᑦ ᑲᑎᐅᑎᓲᑦ ᐊᒻᒪᓗ ᐅᖄᒋᐊᕐᑐᓱᑎᒃ 
ᓱᔪᖃᓂᕐᒪᖔᑦ ᑭᓇᒃᑯᑐᐃᓐᓀᑦ ᐊᑦᓱᕈᕐᓇᑐᒃᑰᑐᕕᓂᐅᕈᑎᒃ ᐃᓕᓐᓂᐊᑎᑦᓯᒐᓱᓐᓂᒧᑦ 
ᐱᓂᐊᕐᑕᐅᔪᕕᓂᕐᓂᒃ ᐊᒻᒪᓗ ᐃᑉᐱᒍᓱᑦᓯᐊᓂᕐᒧᑦ ᐃᓄᓕᒫᑦ ᒪᒥᓴᑦᓯᐊᕋᓗᐊᕐᒪᖔᑕ.

ᓇᑭᑦ ᐱᔪᑦ
	> ᑐᑦᓯᐊᕕᒻᒥᒃ
	> ᐋᓐᓂᐊᕕᒻᒥᒃ
	> ᓄᓇᓕᐅᑉ 
ᖃᓄᐃᖕᖏᓯᐊᕐᓂᓕᕆᔨᖓᓂᒃ

	> ᐅᐃᒪᓇᕐᑐᓕᕆᔨᓂᒃ
	> ᑐᓴᐅᑎᒥᒃ
	> ᐋᓐᓂᐊᓯᐅᕐᑎᒪᕆᒻᒥᒃ
	> ᐳᓖᓯᒃᑯᓂᒃ
	> ᐃᓄᓕᕆᔨᒃᑯᓂᒃ
	> ᖃᓄᐃᖕᖏᓯᐊᕐᓂᒧᑦ 
ᑲᑎᖕᖓᔨᐊᐱᓐᓂᓗ

ᐱᒍᑦᔨᒍᑏᑦ

ᐱᒍᑦᔨᒍᑏᑦ (2)

ᐃᓱᒪᓚᐅᕋᑕ
ᕋᓗᐊᕐᖁᒎᑦ 
ᐅᑯᓂᖓ?

	+ ᐊᒥᓱᐃᑦ ᐊᕐᓀᑦ ᐊᑑᑎᓲᑦ ᓱᖃᑦᓯᓂᕐᓂᒃ ᐊᑐᐃᓐᓇᕈᕐᑎᑕᐅᓲᓂᒃ 
ᓄᓇᓕᐅᑉ ᖃᓄᐃᖕᖏᓯᐊᕐᓂᓕᕆᔨᖓᓄᑦ.
	− ᐊᑦᓱᕈᕐᓇᓂᕐᓴᐅᓲᖅ ᐅᖄᖃᑎᖃᕋᓱᒋᐊᒥᒃ ᐊᖑᑎᓂᒃ. 
ᐊᒻᒪᓯᐊᕐᖃᔭᑦᓯᐊᖏᑦᑐᑦ.
	− ᐃᓚᖏᑦ ᐃᓄᐃᑦ ᐋᓐᓂᐊᓂᖏᑦ ᑲᒪᒋᔭᐅᒋᐊᖃᕋᔭᕐᓱᑎᒃ 
ᐋᓐᓂᐊᕕᓕᐊᕐᑌᓕᓲᑦ.
	− ᐊᒥᓱᐃᑦ ᐃᓄᐃᑦ ᐱᒋᐅᕐᓴᑎᑕᐅᑦᓯᐊᓯᒪᒻᒪᑕ 
ᐊᐅᓚᑦᓯᓯᐊᕈᓐᓇᓚᕿᓲᑦ ᓱᖃᑦᓯᓂᕐᓂᒃ ᒪᒥᓴᕐᓂᒨᓕᖓᔪᓂᒃ 
ᖃᐅᔨᒪᑦᓯᐊᒪᑕ ᐊᑐᐃᓐᓇᕈᕐᑎᓯᒍᓐᓇᕋᔭᕐᑐᑦ ᒪᒥᓴᕐᓂᒨᓕᖓᔪᓂᒃ, 
ᑭᓯᐊᓂ ᐊᑭᖃᖕᖏᑐᒧᑦ ᐱᔪᓐᓇᑎᑦᓯᓲᖑᖕᖏᑐᑦ.
	− ᐱᓂᕐᓗᓃᑦ ᓄᐃᒍᓐᓇᓲᑦ ᑐᑭᓯᒪᑦᓯᐊᖏᒻᒧᑦ ᑮᑕ 
ᐃᓗᓯᓕᕆᔨᓕᒫᑲᓭᑦᐃᓗᓯᓕᕆᔩᑦ ᖃᓪᓗᓈᖑᒻᒪᑕ.

ᐃᓄᐃᑦ 
ᐱᒍᒪᔭᖏᑦ

	• ᐊᒥᓲᓂᕐᓴᓂᒃ ᓱᖃᑦᓯᓂᕐᓂᒃ ᒪᒥᓴᕐᓂᒨᓕᖓᔪᓂᒃ ᐊᑑᑎᔪᓂᒃ 
ᐃᓄᐃᑦ ᐃᓕᕐᖁᓯᖏᓐᓂᒃ ᐊᒻᒪᓗ ᐊᐅᓚᑕᐅᓲᓂᒃ ᐱᓇᓱᑦᑎᓄᑦ 
ᑮᓇᐅᑦᔭᓴᕐᑎᑕᐅᓲᓄᑦ, ᐱᒋᐅᕐᓴᓯᒪᑦᓯᑐᓄᓪᓗ.

	• ᐊᒥᓲᓂᕐᓴᓂᒃ ᐃᓕᓐᓂᐊᒐᑦᓴᓂᒃ 
ᐱᒍᓐᓇᓕᐅᒥᓯᒪᑦᓯᐊᑎᑦᓯᒍᓐᓇᕋᔭᕐᑐᓂᒃ ᐃᓄᓐᓂᒃ ᐊᒻᒪᓗ 
ᖃᐅᔨᒪᓂᖃᑦᓯᐊᓂᕐᓴᐅᑎᑦᓯᒍᓐᓇᕋᔭᕐᑐᓂᓪᓗ ᐃᓗᓯᖏᓐᓅᓕᖓᔪᓂᒃ.
	• ᐊᒥᓲᓂᕐᓴᓂᒃ ᐱᓇᓱᑦᑎᑖᕐᓗᑎᒃ ᐱᕕᑦᓴᓂᓪᓗ 
ᓱᒃᑯᑌᓕᓂᕐᒨᓕᖓᔪᓂᒃ ᐊᒻᒪᓗ ᓱᖃᑦᓯᓂᑖᕐᑎᑕᐅᓗᑎᒃ 
ᓲᓱᑦᓴᓂᕐᒧᑦ ᖃᓄᐃᖕᖏᓯᐊᕐᓂᒥᒃ, ᐊᒻᒪᓗ 
ᐋᓐᓂᐊᓯᐅᕐᑎᒪᕆᓅᓕᖓᔪᓂᒃ.

	• ᐱᓇᓱᑦᑎᒥᒃ ᐅᓐᓄᐊᒥ ᐊᑦᑕᓇᕐᑌᓕᑎᑦᓯᒍᓐᓇᕋᔭᕐᑐᒥᒃ ᐋᓐᓂᐊᕕᒻᒥ.
	• ᐋᓐᓂᐊᕕᒻᒥᒃ ᐅᒃᑯᐃᖔᕋᔭᕐᑐᒥᒃ ᖃᐅᑕᒫᑦ 24/7.
	• ᐱᔪᓐᓇᑎᑕᐅᓗᑎᒃ ᐱᐅᒃᑯᑎᓂᒃ, ᐃᓄᐃᑦ ᑲᑐᑦᔨᖃᑎᒌᑦᑐᑦ 
ᐃᑲᔪᕐᑕᐅᓗᑎᒃ, ᒪᒥᓴᕐᕕᑖᕐᑎᑕᐅᓗᑎᓪᓗ ᐃᓄᓐᓄᑦ 
ᓄᕐᖃᕈᒪᔪᓄᑦ ᐃᒥᐊᓗᒻᒥᒃ.
	• ᐃᓗᓯᓕᕆᔩᑦ, ᐅᐃᒪᓇᕐᑐᓕᕆᔩᓪᓗ, ᖃᓄᐃᖕᖏᓯᐊᕐᓂᒧᑦ 
ᑲᑎᖕᖓᔩᓪᓗ ᐅᖄᖃᑎᒌᑦᓯᐊᓂᕐᓴᐅᓗᑎᒃ.
	• ᑕᑯᓯᒪᓂᕐ ᖃᓄᒋᐊᓪᓚᖅ ᐃᓄᐃᑦ ᐱᓂᕐᓗᑕᐅᔪᕕᓃᑦ 
ᓲᓱᒋᔭᐅᒍᓐᓇᕋᔭᕐᒪᖔᑕ ᐸᓯᔭᑦᓴᓕᐅᕐᓂᒥᒃ 
ᐱᓂᕐᓗᑕᕕᓂᐅᓂᖏᓐᓄᑦ.
	• ᐅᐃᒪᓇᕐᑐᓕᕆᔩᑦ ᐃᑲᔪᕐᑕᐅᓂᕐᓴᐅᖃᑦᑕᓕᕐᓗᑎᒃ 
ᐊᑦᓱᕈᕐᓇᑐᒃᑰᓗᐊᕇᕐᑐᕕᓂᐅᒍᑎᒃ.
	• ᖃᓄᐃᑦᑐᑐᐃᓐᓀᑦ ᐅᖄᔭᐅᓲᑦ ᐅᕕᒃᑫᐃᑦ ᓴᐳᒻᒥᔨᒃᑯᖏᑦᑕ 
ᒥᑦᓵᓄᑦ ᐅᑉᐱᒋᔭᐅᑐᐃᓐᓇᖃᑦᑕᕈᓐᓀᓕᕐᓗᑎᒃ ᐊᒻᒪᓗ 
ᖃᓄᒋᐊᓪᓚᖅ ᖃᓪᓗᓈᑦ ᐱᓇᓱᑦᑏᑦ 
ᐅᑉᐱᒋᔭᐅᓂᕐᓴᐅᒍᓐᓇᕋᔭᕐᒪᖔᑕ.

